
“ዙር ቅጭን”“ዙር ቅጭን” ስነ-ስርዓት መመረቕታ ኮለጅ ስነ-ስርዓት መመረቕታ ኮለጅ 
ቍጠባን ማሕበራዊ . . .ቍጠባን ማሕበራዊ . . .

ክብርታት፡ ክብረት የምጽኡ (1)ክብርታት፡ ክብረት የምጽኡ (1)
ሄኖክ፡ ሄኖክ፡ 

ቀጠልያ ቀጠልያ 
ማልያ ማልያ 

ወሲዱዋወሲዱዋ

ኮሌጅ ንግድን ማሕበራዊ ስነ-ፍልጠትን 736 ተመሃሮ ኣመሪቑ

ኤርትራ፡ 2ይ ሃገራዊ ወለንታዊ ገምጋም ትግባረ 
ሸቶታት ዘላቒ ልምዓት ኣቕሪባ

ኤርትራ፡ ብ12 ሓምለ ኣብ ማእከላይ 
ቤት-ጽሕፈት ሕቡራት ሃገራት - 
ኒውዮርክ ኣብ ዝተቓንዐ ‘ላዕለዋይ 
ፖለቲካዊ መድረኽ’፡ 2ይ ሃገራዊ 
ወለንታዊ ገምጋም ትግባረ ሸቶታት ዘላቒ 
ልምዓት ኣቕሪባ።
ልኡኽ ኤርትራ ኣብ ጸብጻቡ፡ ኤርትራ 

ኣብ ህንጸት ሃገርን ምስማር ኣጀንዳ 2030ን 
ሓያል ጻዕሪ ከምዝገበረት - ብቐንዱ ኣብ 
ሸቶታት ዘላቒ ልምዓት ቊጽሪ 4፡ 5ን 6ን 
- ማለት “ምርግጋጽ ዓይነታዊ ትምህርቲ”፡ 
“ጾታዊ ምዕሩይነት”ን “ምውሓስ ጽሬቱ 
ዝተሓለወ ማይ”ን ንዝተኻደ ጻዕሪን 
ገስጋሱን ዝምልከት ብኣሃዛት ዝተሰነየ 
መብርሂ ሂቡ። 
ትምህርቲ ዓንዲ-ማእከል ኣጀንዳ 

ልምዓት ኤርትራ ስለዝዀነ፡ ካብ መባእታ 
ክሳብ ኮሌጃት ብናጻ ከምዝወሃብ 
ዝሓበረ’ቲ ልኡኽ፡ መንግስቲ ኤርትራ 
ነዚ ጽላት ብዝህቦ ዓቢ ቈላሕታን 

ኮሌጅ ንግድን ማሕበራዊ ስነ-ፍልጠትን 
- ዓዲ-ቐይሕ፡ ብ13 ሓምለ ኣብ ዘካየዶ 
መበል 17 ስነ-ስርዓት መመረቕታ፡ 43 
ሚእታዊት ደቂኣንስትዮ ዝርከብኦም 
736 ተመሃሮ ኣመሪቑ።
ተመረቕቲ - 362 ብዲግሪ፡ 374 ድማ 

ብዲፕሎማ ኰይኖም፡ ብዓውድታት 
ኣተሓሕዛ ሕሳብ፡ ምሕደራ ዋኒን፡ 
ህዝባዊ ምሕደራ፡ ስነ-ቁጠባን ፋይናንስን፡ 
ቋንቋ እንግሊዝ፡ ጂኦግራፍ፡ ታሪኽ፡ ሕጊ፡ 
ስነ-ሰብን ማሕበረሰብን፡ ባንኪን፡ ምሕደራ 

ሆቴላትን ቱሪዝምን፡ ከምኡ’ውን 
ኣገልግሎት ሓበሬታን ቤት-ንባብን 
ትምህርቶም ዝተኸታተሉ እዮም።
 ወኪል ዲን ኮሌጅ ዶ/ር ወልደትንሳኤ 

ተወልደ፡ ኣብ’ዚ ዘለናዮ ምዕቡል ዘበን፡ 
ላዕለዋይ ትምህርቲ ኣብ ህንጸት ሰብን 
መስርሕ ምምዕባል ሃገራትን ኣገዳሲ 
ተራ ከምዘለዎ ብምጥቃስ፡ ስርዓተ 
ካሪክለም ምስ ድሌታት ሃገር ዝሳነን 
ኣህጉራዊ ተዋዳዳርነት ዘለዎን ንምግባሩ 
ይስራሕ ከምዘሎ ኣረዲኡ።

ኮሌጅ ንግድን ማሕበራዊ ስነ-ፍልጠትን 
- ብቑዕ ፍልጠትን ሞያን ዝዓጠቐ ኣብ 
ህንጸት ሃገር መሪሕ ተራ ዝጻወት 
ምሁርን ውፉይን ዜጋ ንምፍራይ 
ኣበርቲዑ ይሰርሕ ከምዘሎ ጠቒሱ ድማ፡ 
ኣካዳሚያዊ ዓቕሚ መምህራን ናይ’ቲ 
ኮሌጅ ንምዕባይ፡ 16 ናብ ሃገራት ጃፓን፡ 
ቻይና፡ ሩስያን ህንድን ተላኢኾም 
ብደረጃ ማስተርስን ዶክትሬትን ይመሃሩ 
ከምዘለዉ ሓቢሩ። (ተወሳኺ ጸብጻብ 
ኣብ ገጽ 5 ኣሎ)

ጋሽ-ባርካ - ሃማደኤ፡ ናይ ሓሙሽተ 
ዓመት ውጥን ስራሕ ገምጊሙ

ሃማደኤ፡ ብደረጃ ዞባ ጋሽ-ባርካ ብዝቘመት 
ኮሚተን መሓውራት ምምሕዳር ዞባን 
ካልኦት መሻርኽትን - ንምዕባለ ደቂ-
ኣንስትዮ ዝሕግዝ ናይ ሓሙሽተ ዓመት 
ስትራተጂያዊ ውጥን ኣውጺኡ ከካይዶ 
ዝጸንሐ ንጥፈታት ንምግምጋም፡ ብ5 
ሓምለ ኣብ ባረንቱ ርክብ ኣካዪዱ።
ፕረዚደንት ሃማደኤ ወ/ሮ ተኽኣ 

ተስፋሚካኤል፡ ሕቶ ደቂ-ኣንስትዮ ዓቢ 
ማሕበራዊ ሕቶ ምዃኑ፣ መሰልን ማዕርነትን 
ደቂ-ኣንስትዮ ምኽባር ድማ - ግድነታውን 
ከይተባተኸ ክቕጽል ዝግብኦን ጉዳይ 
ከምዝዀነ ኣገንዚባ። 
ሃማደኤ፡ ምስ መሻርኽቲ ኣካላት 

ብሓፈሻ ምስ ዞባዊ ምምሕዳራት ድማ 
ብፍላይ ብምትሕብባር፡ ደቂ-ኣንስትዮ ኣብ 
ኩሉ መዳያት ካብ ኣድልዎን ድሑር 
ኣመለኻኽታን ሓራ ኰይነን ዝዋስኣሉ፣ 
ዓይነትን ደረጃን መነባብሮአን ንምቕያር 

ዝሕግዘን ትምህርትን ጥበብን ሰኒቐን 
ኣፍረይቲ ዝዀናሉ - ባይታ ንምፍጣር፡ 
ብዕቱብ ይሰርሕ ከምዘሎ እውን ኣረዲኣ።
ኣቦ-መንበር ኮሚተ ምምዕባል ደቂ-

ኣንስትዮ ዞባ ጋሽ-ባርካ ኣቶ ገብረስላሴ 
ነጋሽ ብወገኑ፡ ከም ውጽኢት ናይ’ቲ ምስ 
መሻርኽቲ ኣካላት መንግስትን ማሕበራትን 
ብምውህሃድ ዝተኻየደ ጻዕሪ፡ ተሳታፍነትን 
ተረባሕነትን ደቂ-ኣንስትዮ ከምዝዓበየ፡ 
ብኣሃዛት ዝተሰነየ ጸብጻብ ኣቕሪቡ።
ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይ፡ ምርግጋጽ 
መሰላትን ማዕርነትን ደቂ-ኣንስትዮ ብፖሊሲ 
ደረጃ ዝተታሕዘ - ኣብ ዋጋ ዕዳጋ ዘይኣቱ 
ግድነታዊ ጉዳይ ብምዃኑ፡ ምምሕዳር ዞባ 
ነዚ ኣብ ግምት ኣእትዩ ይሰርሕ ከምዘሎ፡ 
ዝሓለፈ ሰሙን ኣብ ከተማ ባረንቱ 
ዝተተግበረ ዕደላ መሬት ጤሳ ድማ፡ ናቱ 
መርኣያ ከምዝዀነ ገሊጹ።

ብዝገብሮ ገዚፍ ወፍሪን፡ ኣብ 1991 
ካብ 500 ዘይሓልፍ ዝነበረ ቊጽሪ 
ኣብያተ-ትምህርቲ፡ ኣብ 2023 ብኣስታት 
ሓሙሽተ ዕጽፊ ክብ ብምባል ናብ 
2,351 ከምዝበረኸ፣ ተሳታፍነት ኣብ 
መኣዲ ትምህርቲ’ውን ርኡይ ዕብየት 
ከምዘመዝገበ፣ ብኡ መንጽር - መጠን 
ምጥፋእ መሃይምነት ኣብ ዓበይቲ ካብ 
46 ናብ 77 ሚእታዊት፣ ኣብ መንእሰያት 
ድማ፡ ካብ 61 ሚእታዊት ናብ 94 
ሚእታዊት ከምዝዓበየ ገሊጹ።
ጉዳይ ጾታዊ ምዕሩይነት ኣብ ዝምልከት፡ 

ጾታዊ ምዕሩይነት ምርግጋጽ፡ ደቂ-
ኣንስትዮን ኣዋልድን ምሕያልን ክብረተን 
ምዕቃብን - ካብ ሃገራዊ ቀዳምነታት 
ከምዝዀነ፣ ደቂ-ኣንስትዮ ናይ’ቲ ዓያዪ 
ጉልበት ፍርቂ፣ ናይ’ቲ ኣብ መሪሕነትን 
ምሕደራን ዘሎ ዓቕሚ ድማ 46 
ሚእታዊት ከምዘቚማ ብምሕባር፡ ተርእዮ 
ሃሰይቲ ልምድታት ብፍላይ ከኣ ክሽቦ 

ደቂ-ኣንስትዮ ከምዘንቈልቈለ ኣብሪሁ።
ጽሬቱ ዝተሓለወ ውሑስ ማይ 

ንምርግጋጽ ብዝተሰላሰለ ስራሕ’ውን፡ 
እቲ ቀረብ ኣብ ገጠራት 79 ሚእታዊት፣ 
ኣብ ከተማታት ድማ 95 ሚእታዊት 
ከምዝበጽሐ ብምጥቃስ፡ እዚ - ኣብ 
ምክልኻል ማይ-ወለድ ሕማማትን 
ምውሓስ ጥዕና ሕብረተሰብን፣ ምምካት 
ምድረ-በዳነትን ሳዕቤናት ክሊማዊ 
ነውጽን፣ ምድንፋዕ ሕርሻዊ ምህርቲን 
ምጥፋእ ድኽነትን ኣተባባዒ ኣበርክቶ 
ከምዝገበረ ኣረዲኡ።
ልኡኽ ኤርትራ ኣብ መወዳእታ፡ 

ዋላ’ኳ ዞባውን ዓለማውን ግጭታት፡ 
እገዳታት፡ ክሊማዊ ጉዳያትን ለበዳን 
ዘጠቓልል ብድሆታት እንተሎ፡ ቊጠባ 
ኤርትራ ንኹሉ ተጻዊሩ ርጉእ ዕብየት 
ከምዘመዝገበ፣ እዚ ድማ ኣብ ምምሕያሽ 
መነባብሮን ምንዋሕ ዕምሪን ዜጋታት 
ኣበርክቶ ከምዝገበረ ኣገንዚቡ።

ስነ-ስርዓት ስነ-ስርዓት 
መመረቕታ መመረቕታ 
መበል 36 መበል 36 

ሃገራዊ ሃገራዊ 
ኣገልግሎትኣገልግሎት

“ዙር ቅጭን”
መቸም ኵሉ ነገር ምስ ሓለፈ፡ ድንቂ 

እዩ።... ነገር ዓዳላይ ደልዳላይ ኰይኑ’ዩ 
ዝኸውን፡ ምናልባት’ውን ነገር በዅሪ ምዃን፡ 
እቶም፡ ቀዳሞት ናብ ሳዋ ዝወረድና ተዓላሞ 
(ቐዳማይ ዙር፡) “ዙር ቅጭን” ብዝብል 
ስያመ ንልለ ኢና።  ኵሉ ንነናቱ ኸድምቕን 
ከጸብቕን ክፍትን ባህርያዊ ስለ ዝዀነ፡ ንግዚኡ 
ብኸምኡ ንውሰዶ።                                                                                  
30 ዓመት፡ ከም መቝጸሪ ግዜ ኽዝክሮ 

ኸለኹ፡ ብቐንዱ ግን ነቲ 30 ዓመት 
ዝወሰደ ገድሊ ህዝቢ ኤርትራ፡ ብምንጽጻር 
ክርእዮ ከለኹ እዩ ዝቐልለኒ። “ዓዋተን ናይ 
ሽዑ ብጾቱን፡ ከምዚ ናትና ዕድል ረኺቦም፡ 
ነቲ ኣብ 91 ዘብቅዐ፡ 30 መሪር ዓመታት 
ቃልሲ፡ ምልስ ኢሎም ከምዚ ናትና ገይሮም 
ክትርኹዎ ዘኽእል ዕድል እንተዝረኽቡስ፡ 
እንታይ ኢሎም ኰን ምጽሓፉ ነይሮም?” 
ኢለ ኸም ዝሓስብ ይገብረኒ። ሰለስተ ሰላሳ 
ዘሕለፈ ቓልስና፡ በብኸምኡ ገይረ ኽርድኦ’ዩ 
ዝቐልለኒ።                                                                 
ልክዕ ቅድሚ 30 ዓመት ኣብዚ ሰሙን’ዚ 

ኢና ኣባላት ቀዳማይ ዙርያ ሃገራዊ 
ኣገልግሎት፡ ናብ ሳዋ ወሪድና። ኣብ ውሽጢ’ዚ 
ግዜ’ዚ፡ ካብታ ፈላሚት ሳዋ ዝረገጽናላ ዕለት 
ኣትሒዝካ ዝሰዓበ ዝርዝራት ክንደይ ኢልካ 
ኽግለጽ ይኽእል? 
ንበዝሕ ናይቲ እዋን ተዓላሞ፡ ሎሚ 

ብውሕዱ ልዕሊ ደቂ ሓምሳ ዓመት ኰይንና 
ኣለና። ኣብቲ እዋን’ቲ ዝነበረ ዝርዝር ኣሰካፊ 
ነገራት ብዙሕ እዩ፣ ካብ ተመነ ዕንቅርቢት 
ጀሚርካ፡ ክሳብ ምቘትን ጣንጡን ዓሶን። 
ምኽንያቱ፡ ቀዳማይ ዙር ንሳዋ ብድንግል 
ብድንገል መሬታ፡ ሳዋ’ውን ንዓና ብድንግል 
ኣተሓሳስባና ኸለና ኢና ተራኺብና። ዝበዝሕ 
ተዓላማይ፡ ኣብቲ ዓመት’ቲ ናይ ካልኣይ 
ደረጃ ትምህርትና ዝወዳእናን፡ ገለ ኣቐዲሞም 
ናይ ካልኣይ ደረጃ ትምህርቶም ወዲኦም ኮፍ 
ዝበሉ፣ ካልኦት ካብዚ ወጻኢ ዝነበሩን ኣስታት 
10 ሽሕ ንኸውን መንእሰያት ነበርና።
ሳዋ ንምብጻሕ፡ ካብ ሜዳ ስታድዩም 

ኣስመራ ብስድራቤታትናን ብጾትናን 
ደቂ ገዛውትናን ምድፍናቕ ብዝተሓወሶ 
ምትብባዓዕ እናተገብረልና ኢና ነቒልና። 
እቲ ዝገርም፡ ንበዝሕ ካብቶም መንእሰያት፡ 

ካብ ብሎኮታት ኣስመራ ወጻኢ ተንቀሳቒስና 
ዘይንፈልጥ፡ እንተኸድና’ውን ካብ ዓድታት 
ከባቢ ዘይሓልፍ መገሻ ዝረኣና ነበርና። 
ከምኡ ስለ ዝነበርና፡ ኣብተን ዘይ ምቹኣት 
ናይ ጾነት መካይን ተሳፊርና በቲ ገና 
ዘይተዓራረየ ጽርግያ ንጓዓዝ’ኳ እንተ ነበርና፡ 
ካብ ብሎኮ ኸረን ኣትሒዝና ነቲ ጕዕዞ 
ብወኒ ኣናኣስተማቐርናዮ፡ ነንዝበጻሕናያ 
ዓድን ከተማን ኣስማተን እናሓተትና ንሓልፍ 
ነበርና። እቲ ኽሳብ ከረን ዝሓለፍናዮ ርሕቀት 
ኣብ ግምት ኣእቲና ኸኣ፡ ሳዋ ኣመና ርሕቕቲ 
ኽትኰነና እዝክር።
ኣብ ዝባን ኤነትረ እናተጓዓዝና፡ መዕቀሊ 

ኣብ ዘይብልና ዝናብ ኣብ ዝባንና ክዓልብ 
ምስ ጀመረ፡ “ገድሊ ጀሚሩ!” እናበልና 
ክንቅበሎ፣ ገለ ካብ መንጎና ይሓይሽ ዝበሉዎ 
መሸፋፈኒ ክጥቀሙ ክፍትኑ ኸለዉ፡ ንበዝሕ 
ግን ብሰሓቕን ብላግጽን ዋጭዋጭታን 
ኣሕለፍናዮ።
ከረን ሓሊፍና፡ ናብ ጥንቁልሓስን ሓጋዝን 

ክንወርድን ጎላጕል ሓጋዝ ጽርግያ ተበላሽዩ፡ 
መራሕቲ መካይን ካብኡ ተኣልዮም ዝሓሸ 
ብዝበሉዎ መንገዲ እናመረጹ፡ በቲ ንሕና 
ኣብ ዝባን መካይን ኴንና ብእንህቦም ዝነበርና 
ምትብባዕ ቆራሪጾም ይወስዱና። ምስ’ቶም 
ብቕድሜናን ብድሕረናን ከምኡ’ውን 
ብጐድንና ክሓልፉና ዝፍትኒ ካልኦት 
መራሕቲ መኻይን እናተቐዳደሙ ክሕምበቡ 
ኸለዉ፡ ዝነበረ ሆይታን ረስኒ ስምዒታትን 
ፍጹም ካብ ዝኽረይ ኣይሃስስን።

ንሱ ጥራይ ዘይኰነ ግን፡ ካብ ሓጋዝ 
ንድሓር ዝነበረ ዘይምችኡነት ጽርግያ፡ ለጥ 
ዝበለ ጐላጕልን ኣግራቡን፡ ነታ ከሎ ጌና ኣብ 
ኣስመራ ዀይንና “ሰለፍ ብዕራይ” እናበልና፡ 
ኣዝያ ንእሽቶ እትመስለና ዝነበረት ሃገርና፡ 
ምስ ስፍሓታን ቅርጺ መሬታን ክሊምኣን 
ኣሃዱ ኢልና ኽንላለ ዝጀመርናሉ መድረኽ 
እውን ነበረ። ዓደርደ፡ እንገርነ፡ ኣቝርደት፡ …  
እናበልና ጽሓይ ብቕድመና እናርሓቐት 
ስለ ዝዓረበት፡ እቲ ጎድኒጎድንና ዝዕጅበናን 
ዘዘናግዓናን ዝነበረ ቅርጺ መሬትን ኣእዋምን 
ብጸላም ተጋሪዶም ተኸወሉና። 
ንሰሜናዊ ምዕራብ ኣቢልና፡ ካዕላይ፡ ተርኪና፡ 

ኣረዳ ሓሊፍና ብርሃን ኤለክትሪ ባንረቱ 
እናረኣና ብማእከላ ሰንጢቕናያ ሓለፍና። 
ባረንቱ ካብ ኣስመራ 258 ኪሎ ሜተር ርሒቓ 
ትርከብ። ንዓና ግን 10 ዕጽፊ ዝተጓዓዝና 
ኰይኑ ተሰማዓና። ኣብ ማእከል ጅራ ፍዮርን 
ኣብቲ ቕድሚኡ ዝርከብ ብሚም ዝማዕረገ 
ጐደናን ጻዕቂ ደቂ እታ ዓዲ ንዮው ነጆው 
ይብሉ ነበሩ። ብፍላይ ነቶም ብመበቈላዊ 
ኣላብስኦምን ኣከዳድናኦምን ዝልለዩ ኣባላት 
ብሄረ ኵናማ ደሚቖም ምርኣይና፡ ንዓና 
ፍሉይ ኣጋጣሚ ዀነልና። ህዝቢ ባረንቱ’ውን 
ከም ኵሉ’ቲ ኣብ መገዲ ንሓልፎ ዝነበርና 
ሰብ፡ ኣእዳዉ እናወዛወዘ ሰላምትኡን ጽቡቕ 
ምንዮቱን ገለጸልና። 
ባረንቱ፡ ከምዚ ሎሚ ሰፋሕ ኣይነበረትን 

ሽዑ። ይዝከረኒ፡ ነታ ጅራ ፍዮሪ ሕልፍ ምስ 
በልናያ፡ ትርኢት ስፍሓታ ኣብቅዐ። ነታ ናይ 
ብሎኮ ምልክት ሕልፍ ምስ በልና ይመስለኒ፡ 
ወይ ቅድሚ ምሕላፍና ኸኣ መኻይንና ደው 
ኢለን መጀመርታ ግዜ ኻብ ዝባነን ወሪድና 
ኣመት ከብድና ኽንገብር ተፈቕደልና። 
ድሕሪ ሓጺር ናይ ዕረፍትን ምምጋብን ግዜ፡ 
ተመሊስና ናብ መመኻይንና ብምድያብ 
ጕዕዞ ቀጸለ። 
ኣብ ጕዕዞና፡ ጕዕዞ ብዝፈጠሮ ገልታዕታዕን 

ንውሓት መገድን፡ ገለና ተዳኺምና ኣብ 
ዘዝረኸብናዮ ቦታ ተጨቢጥና ኽንድቅስ 
ከለና፡ ካልኦት ድማ ብደውና በቲ ሓርጐጽጐጽ 

መገዲ እናተሓቖንናን ብዓውታ እናዕለልናን 
ምስቲ ጸላም ተፋጢጥ ንውሓት ናይቲ 
መገዲ ኻብቲ ዝሓለፍናዮ ዝነውሕ መሲሉ 
ተሰምዓና። እምበር’ኳ ድሓር ብግቡእ፡ ምስ 
ፈለጥናዮስ ዝመጣጠን ኣይኰነን። ምኽንያቱ፡ 
ሃይኮታ ካብ ባረንቱ 60 ኪሎመተር እያ። 
ካብኡ ሓሊፍና ፈርቶ ሳዋ ኣቶና፣ ንጽባሒቱ 
ረፋድ’ውን ካብኡ ሰጊርና ኸድና። ካብ ፈርቶ 
ሳዋ ክሳብ ሳዋ ዝነበረ ቦታታት፡ መወዳእታ 
ዘይነበሮ ኣግራብ ዝተሸፈነ፡ ሑጻ ዝበዝሖ ለጥ 
ዝበለ ጐልጎል እዩ። በዚ ምኽንያት፡ ስፍሓት 
መሬት ኤርትራ መሊሱ ሰፍሓና። 
ኣብቲ 24 ሰዓት ዝወሰደ ጕዕዞና፡ ነታ 

መዓልቦና ዝዀነት ሳዋ ኣማዕዲና ብምርኣይ፡ 
ምዝዛም ጕዕዞና ክንብሰር ሃንቀው በልና። 
እንተዀነ፡ ብዘይካ ለጥ ዝበለ ጎልጐልን 
ኣግራብን፡ ካብ ማዕዶ እትርአ ካልእ ዓዲ 
ትዅን ከተማ ዝመስል ነገር ኣብ ቅድሜና 
ኣይርአን። ሳዋ ከም ኣድማስ ካባና ናይ 
ምህዳም ጭርጭር ዓበደ ትጻወት ዝነበረት 
ኰይኑ ተሰምዓና። ምዕዝምዛምናን ምግራምናን 
ተሓዋዊሱ፡ መላሲ ኣብ ዘይብሉ ግምታት 
ዝመልአ ዘረባታት ኣቶና። ጸኒሑ ግን፡ እቲ 
ዝዝረብ ግምታትናን ጭንቀትናን በብሓደ 
ካብ ኣእምሮና ተጸንቂቑ ተወድአ። በቲ ናይ 
ሽዑ ተመኵሮናን ኣፍልጦናን ዘይግለጽ ናብ 
ሓድሽ መድረኽ ንኣቱ ምንባርና ኣሚንና 
ኽንቅበሎ፣ ክንዛረብ ዘይኰነ ከነዋህልል ከም 
ዝግብኣና ብተግባር ምህሮ ዘቕሰመና ጕዕዞ 
ምዃኑ ኣፍለጠ። 
ረብሪብና መልሓስና ካብ ዘረባ ምስ በዀረ፡ 

ግን ከኣ ሃንቀውታታትና ኣብ ዝዓረገሉ፡ 
ካብቶም ውሑዳት ካብ ምዅርማይ ደው 
ኢልካ ምጕዓዝ ዝመረጹ ብጾትና ናይ 
ብስራት ቃላት ሓንሳብ ተደምጸ። “በጺሕና!” 
ብምባል ከዋልሑ ምስ ጀመሩ፡ ዳርጋ 
ዅላ መንእሰይ ከካብ ዝነበረቶ ብድድ 
በለት። እንተዀነ ናብቲ ኣብ ቅድመና ዝነበረ 
ኣማዕዲና እንተኣቋመትና፡ ነቲ ዝተሰምዐ 
ብስራት ዘረጋግጽ ትርኢት ኣይረኽርብናን። 
ኣብ ቅድሜና ዝዀነ ዝርአ ኣሰር ናይቲ 
ኣብ ኣኣምሮና ቀሪጽናዮ ዝጸናሕና ምስሊ 
ሰኣንና። ካብኡ ሓጺር ኪሎመተራት ድሕሪ 
ምኻድና ግን፡ ኣብ በሪኽ ቦታ ሓንቲ ጻዕዳ 
ገዛ ኣማዕደና። እዛ ገዛ’ዚኣ እታ ድሓር 
ብእንዳ ስታፍ ዝፈለጥናያ እንኮ ኣብ ምሉእ 
መዓስከር ጐሊሓ እትርአ ዝነበረት ቀዋሚት 
ገዛ እያ። ኻልእ ካብኣ ወጻኢ ግን ዝዀነ ነገር 
ኣይተራእየናን። 
መኻይን ክተኣኻኸባ ጀመራ፣ ናብቲ 

ብቘጥቋጥ ዝመልአ ኸባቢ ምስ ቀረብና፡ 
ብዚንጎ ዝተሰርሐ ሓሓሊፉ መስመስ ዝብል 
ገዛውቲ ረኣና’ሞ፡ እታ ብዓልቲ ዝና ዝዀነት 
መዓስከር ንሳ ክትከውን ኣለዋ ኢልና ኣሚንና 
ምቕባላ ኣጸገመና። ሒዘናና ናይ ዝተጓዕዛ 
ፍጥነት መኻይን ክቕንስን ናብቲ ዝረኣየና 

ዝነበረ ገዛውቲ ብምትእኽኻብ ደው ምስ በላ፡ 
መንእሰይ ከካብ ዝተሳፈሮ መኪና ንብረቱ 
ሒዙ ንኽወርድ ተነግሮ። በቲ ዝተዋህበ 
መምርሒ መሰረት ወረድና’ሞ፡ ብኡ ንብኡ 
ንብረትና ሒዝና ክንስራዕ ተሓበረና። 
ድሕሪ ምስራዕና፡ “ኣብሩኽ!” ዝብል ተሪር 

ትእዛዝ ሰዓበ። ንግዚኡ ግር ዝብለና ኣጋይሽ 
ብምብዛሕና፡ በቶም ኣብኡ ዝጸንሑናን ገለ 
ቀልጢፎም ቆብ ኣበልትን፡ “ኰፍ በሉ” 
ብምባል ተተርጐመልና።  ብርክኻ ሰይርካ 
ኮፍ ኮፍ ኰነ።
ኣስማትና ጸዊዖም ምስ ከፋፈሉና፡ 

“ንብረትኩም ሒዝኩም ተሰሪዕኩም ተበገሱ” 
ተባሃልና። ኣብ መንጎ ዓሰርተ ሰባት ሓንቲ 
ጻዕዳ ቴንዳ ብምሃብ፡ ኣብቲ ምልክታት 
ተገይርሉ ዝነበረ ቦታታት ክንተኽሎ ተነግረና። 
የማን ተበልካ ጸጋም፡ ላዕሊ ተበልካ ታሕቲ፡ 
ዘዝተባሃልካዮ ምትግባር ጥራይ ተጸመድና። 
እቶም በብዓሰርተ ዝተመደብና ሓድሕድና 
ዘይንፋለጥ ኣባላት መሳርዕ፡ ዝተዋህበና 
ቴንዳ እናተኸልና፡ ሓደ ኢልና ኣስማትናን 
ዝመጻእናሉ ገዛውትን ምምሕዳርን 
እናጠቐስና ክንላለ ጀመርና።
ዳኒኤል፡ ስዒድ፡ ሳምሶን፡ ኑረዲን፡ ዮሴፍ፡

...እናተበሃሃልና ኸኣ ቴንዳና ተኺልና ወዳእና። 
እቶም ዝነበርና መንእሰያት፡ መብዛሕትና ኣብ 
መንጎ ዕድመ 18 - 35 ነበርና። ከምኡ’ውን 
ክሳብ ኣብ ደርግ ብሄራዊ ውትህድርና 
ዘሕለፉ ምኵራት ከም ዝነበሩና እዝክር። 
ህይወትና ኣብ ሳዋ፡ ካብ ካልኣይ መፋርቕ 
ወርሒ ሓምለ፡ 1994 ኣትሒዙ ኣሃዱ በለ።
ኣብ ሳልስቱ መዳቕሶና ምስ ኣማዓራረና፡ 

ኵሉ ተዓላማይ ካብ ገዛ ወጺኡ ከም ዝስራዕ 
ተገብረ’ሞ፡ በታ ኽለምዳ ዝጀመረ ቃል፡ 
“ኣብሩኽ” ተባህለ። ስለ ዝለመድናያ ቅጽበት 
ትእዛዝ ብምኽባር ኣብ ሸዀና ኣእጋርና 
ተዀየጥና። ድሕሪ’ዚ፡ ኣባላት (ዓልምትና) ምስ 
ሓደ ኻብ ኣባል ናይ ቴንዳ ብምዃን፡ ነቲ ኣብ 
ነብስወከፍ ቴንዳ ዝነበረ ንብረትና ናብ ግዳም 
ብምውጻእ ኣከቡዎ። ነብስወከፍ ሰብ ሒዙዎ 
ንዝመጽአ ኣስቤዛታት፡ በርበረ፡ ማልማላታ፡ 
ቆሎ፡ (ስገም፡ ዓተር) ካልእ ዕሹግ ነገረትን 
ብምውጻእን ብምእካብን፡ ኣብ ቅድመና 
ሕውስዉስ ኣበሉዎ። ኵሉ ቍጻር ስንቅታትና 
ሓዋሲሶም ናብ ኵላትና ኣከፋፈሉና። 
ምፍልላይ ኣብቂዑ ሓደ ናይ ምዃን 

ህይወት መጀመርታ እዩ። ህይወት 
ውትህድርና፡ ንኣሽሓት መንእሰያት ናይዛ ሃገር 
ብሓደ ቓል ንሓደ ዕላማ ምትግባር ተጀመረ። 
ነተን ዝተረፋ ናይ ወርሒ ሓምለ መዓልታት 
ብኸምኡ ናይ ቅድመ ምድላው ንጥፈታት 
እናሰላሰልናን ምስ ዓለምትናን ቦታን ብግቡእ 
ብምልላይ ንወርሒ ሓምለ ድሕሪ ምሕላፍና፡ 
ኣብ ሓደ ነሓሰ ግቡእ ታዕሊምና ፈለምና። 
ከምኡ ኢልና ኸኣ ንሕና ንሳዋ፡ ሳዋ ንዓና ኣብ 
ምህናጽ ተጸመድና።

ዘመንፈስ ሃይለ

ማህደርማህደርማህደርማህደር

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ለይ-ኣውት
ፍርቱና ኤፍሬም 

ስነ-ስርዓት መመረቕታ መበል 36 
ዙርያ ሃገራዊ ኣገልግሎትዓንዶም ግርማይ (ወዲ-ደረስ)

እዚ ቅንያት፡ እቶም ዓመት ምሉእ 
ኣካዳሚያውን ወተሃደራውን ትምህርቶም 
ዝቐሰሙ መበል 36 ዙርያ ሃገራዊ 
ኣገልግሎትን ተመሪቖም ፍረ-ጻዕሮም 
ዝሓፍስሉ እዩ። ዓመት መጽአ፡ ነቶም 
ዘምሃረቶም መንእሰያት፡ ብዉዕዉዕ መንፈስ 
እተመርቕ ሳዋ ድማ፡ ሎሚ ዓመት ክልተ 

ውራያት’ያ ኣእንጊዳ። መመረቕታ መበል 
36 ዙርያን ከምኡ ድማ መበል 30 ዓመት 
ዝኽሪ ምጅማር ሃገራዊ ኣገልግሎትን። እዚ 
ክልተ ውራያት ብዓወት ንኽሰላሰል፡ ካብ 
ነዊሕ ጀሚሩ’ዩ ምድላዋት ክካየድ ጸኒሑ። 
ነዊሕ ዝተደኽመሎም ዝተፈላለዩ ስነ-
ጥበባውን ወተሃደራውን መሰናድኦት ድማ፡ 
ብኸምቲ ዝተወጠነሎም መቓን ግዜ፡ ካብ 
10-13 ሓምለ ብምዕሩግ ኣገባብ ንምርኢት 
ቀሪቦም። 
ካብ ከተማ ኣስመራ ልዕሊ 300 ኪሎ 

ሜትር ንሸነኽ ምዕራብ ተደኵና እትርከብ 
ሳዋ፡ ኣብ 1994 ክትጅምር ከላ፡ ጣሻ’ያ ነይራ። 
እቲ ሽዑ ግዜ ብቴንዳን ግንድዐን ከምኡ 
ድማ ብውሑድ ቊጽሪ ሰልጠንቲ ዝጀመረ 
ስልጠና ሃገራዊ ኣገልግሎት ድማ፡ ኣብ’ዚ 
ሕጂ እዋን ናብ ዝለዓለ ደረጃ ዓብዩ፡ መዲና 
መንእሰያት ሳዋ ንኽትነብራ እትብህግ፡ ኵሉ 
መዳያዊ መሰላጥያታት ዝተዋደደላ፡ ተፈታዊ 
ከተማ ክትቅየር ኣኽኢሉዋ ይርከብ። ዓመት 
መጽአ ድማ፡ ብኣሽሓት ዝቚጸሩ ተረከብቲ 
ሃገርን ተሰከምቲ ሕድርን መንእሰያት፡ 
ብኣካዳሚያዊ፡ ሞያውን ወተሃደራውን 
ትምህርቲ እናቕሰመት፡ ትምልምሎምን 
ትስሕሎምን ኣላ። 
ጐደናታታ ሳዋ፡ ካብ ፈለማኡ ብባንዴራ 

ኤርትራን ባንዴራ ኣርማ ሃገራዊ 
ኣገልግሎትን መልኪዖምን ገሪሞምን’ዮም 
ቀንዮም። ስነ-ስርዓት መመረቕታ ዝተኻየደላ 
ቀዳም 13 ሓምለ ድማ፡ ካብ ንግሆኡ 
ጀሚሩ ጠልን ዒፍዒፍታን ዝዓብለሎ ጥዑም 

ኵነታት እዩ ኣርፊዱ። እቲ ኣጋጣሚ ኣብ 
ከም ሳዋ ዝኣመሰላ ውዑይ ክሊማ ዘለዎም 
ቦታታት ከም ጽቡቕ ዕድል ክግለጽ ዝኽእል 
እዩ። ብመሰረት ውጥን መደባት ድማ፡ 
ተመረቕቲ 36 ዙርያ፡ ካብ ሰዓት 5፡00 
ወጋሕታ ክሳብ 5፡45 ቦታኦም ሒዞም። 
ቀጺሎም፡ ዕድመ ዝተበግረሎም ኣጋይሽን 
ናይ ክብሪ ዕዱማት ቦታኦም ሒዞም። 6፡

20 ድማ ክቡር ፕረሲደንት ኢሳይያስ 
ኣፈወርቂ፡ ብሚኒስተራት፡ ላዕለዎት ኣዘዝቲ 
ሰራዊት፡ ሰበ-ስልጣን መንግስቲን ግንባርን፡ 
ከምኡ ድማ ድሙቕ ዕልልታትን 
ጣቕዒትን ተሰንዩ ብኽብሪ ቦታኡ ድሕሪ 
ምሓዝ፡ እቲ መደብ መመረቕታ ብዝኽረ 
ሰማእታት መጋረጃኡ ጋሊሁ።   
 ከም መኽፈቲ ናይ’ቲ መደብ፡ ፈለማ 

ደርፊ ብዳዌት’ያ ብድምጻውያን መሓመድ 
ሑመድ ቲታንን ኣሕመድ መሓመድ 
እድሪስን ቀሪባ። ብድሕሪ’ዚ፡ ኣብ 13 ብሎካት 
ዝተኸፋፈሉ ልዕሊ 9 ሽሕ ተዓለምቲ፡ 
ብጽሑፍን ካርታን ዝግለጽ ምርኢት 
ወተሃደራዊ ሰልፊ ኣቕሪቦም። ንኣብነት፡ 
ብ780 ደቀንስትዮ ዝቘመት ቀዳመይቲ 
ብሎክ፡ ፈለማ ‘ዋርሳይ’፡ ጸኒሓ ድማ 
ቅርጺ ኣርማ ባንዴራ ሃገራዊ ኣገልግሎት 
ብምጽሓፍን ብምስራሕን ነቲ ወተሃደራዊ 
ምርኢት ፈሊማቶ። ካብኡ፡ ብ400 
ተዓለምቲ ክልቲኡ ጾታ ዝቘመት ብሎክ 
ስዒባ ምርኢት ኣቕሪባ። ቀጺሉ፡ ብልዕሊ 7 
ሽሕ ተዓለምቲ ዝቘማ ብሎካት፡ “ሳዋ 30 
ዓመት ኣብ ስጡም ጒዕዞ” ዝብል ብጽሑፍ 
ዝንበብ ሕብራዊ ምርኢት ኣቕሪበን። ነቲ 
ምርኢት ዘቕርቡ ዝነበሩ ተመረቕቲ ድማ፡ 
ማዕረ ማዕረ’ቲ ዘርእዩዎ ዝነበሩ ምንቅስቓስ፡ 
“ሳዋ - 30 ዓመት ኣብ መኸተ፣ ሳዋ - 
ዕዉት ምርጫ ጽኑዕ ቃልኪዳን፣ ሳዋ - ቦታ 
ሓድነት ማዕከን ፍልጠት፣ ሳዋ - ዋልታ ሃገር 
ንዘልኣለም ትንበር፣ ዋርሳይ - ወሪሱ ሃገር 
ኣውሒሱ” ወዘተ እናቃልሑ ድሙቕ 

ጭርሖ የድምጹ። ተዓዘብትን ዕዱማት 
ኣጋይሽን ብወገኖም፡ ነቲ ዝተፈላለየ ቅርጽን 
ጽሑፍን ሒዙ፡ ሓደ ድሕሪ ሓደ ዝቐረበ፡ 
ልዑል ጥበብን ጻዕርን ዝሓለፎ ሰልፊ 
ተዓለምቲ፡ ብልእልታን ጣቕዒትን እናሰነዩ፡ 
ኣድናቖቶም ገሊጾም።  
 ነቲ ኣጋጣሚ ዘንጸባርቓ ደርፍታት 

ትግርኛን ዓፋርን ምስ ቀረባ፡ ጸብጻብ 
ተመረቕቲ መበል 36 ዙርያ ብኣዛዚ ሃገራዊ 
ማእከል ስልጠና ሃገራዊ ኣገልግሎት ኮለኔል 
ደበሳይ ግደ ቀሪቡ። 
 ኮሎኔል ደበሳይ፡ መበል 36 ዙርያ ካብ 

6 ዞባታትን ኵለን ብሄራትን ዝሓቘፈን 
ማዕረ ጾታ ዘሳተፈን ምንባሩ ጠቒሱ፡ ነቲ 
ተመረቕቲ ኣብ ሳዋ ሓደ ዓመት ኣብ 
ዝበጽሕሉ ግዜ ዝወሰድዎ ስልጠናን 
ትምህርትን ዝቐሰምዎ ፍልጠትን ዘርዚሩ። 
ገለ ካብኡ፡ ስሩዕ ናይ 12 ክፍሊ ኣካዳሚያዊ 
ትምህርቲ፡ ፖለቲካዊ ትምህርቲ፡ ዝተፈላለዩ 
ሃገራዊ ንቕሓቶም ክብ ዘብል ሰሚናራትን 
ኣስተምህሮታትን፡ ወተሃደራዊ ታዕሊም፡ 
ወተሃደራዊ ሰልፊ፡ ኣጽዋር፡ ስልታዊ ጥበባት፡ 
ወተሃደራዊ ባህልን ስነ-ምግባርን፡ ድስፕሊን፡ 
ህንጸት ኣካላት ስፖርት፡ ማእቶት…
ወዘተ ምዃኑ ብምምልካት፡ እዚኣቶም 
ድማ ኣካላት ተመረቕቲ ዘደልድሉን 
ፍልጠቶም ዘስፍሑን ምንባሮም ኣብሪሁ። 
ሰልጠንቲ ዝነኣድ ድስፕሊንን ስነ-ምግባርን 
ከምዝነበሮም ዝጠቐሰ ኮሎኔል ደበሳይ፡ ከም 
ውጽኢት ናይ’ዚ ከኣ፡ ኣብ ኵሉ ማሕበራዊ 
ህይወቶምን ኣለይቶምን፡ ልዑል ውህደትን 
ምክብባርን ክህልዎም ከምዝሓገዘ ኣረዲኡ።  
 ኣብ ኵሉ ዝተኻየደ ወተሃደራዊ 

ትምህርቲ፡ ኣጠቓላሊ መምዘኒ ስልጠና፡ 72.9 
ሚእታዊት ውጽኢታዊ ምንባሩ ዝሓበረ 
ኮለኔል ደበሳይ፡ ሳዋ ካብ ዝወረዱ ተዓለምቲ 
መበል 36 ዙርያ፡ እቶም 96.5 ሚእታዊት 
ስልጠናኦም ዛዚሞም ክምረቑ ዝበቕዑ፡ 
እቶም 3.5 ሚእታዊት ድማ፡ ብዝተፈላለየ 
ምኽንያት ስልጠናኦም ዘይዛዘሙ ከምዝነበሩ 
ኣረዲኡ። ሰልጠንቲ፡ ነቲ ዘጥረይዎ ሃገራዊ 
ንቕሓት፡ ከምኡ’ውን ናይ ስራሕ ባህልን 
ድስፕሊንን፡ ኣብ ኵሉ ዝምደብሉ ልምዓታዊ 
ንጥፈታት፡ ዓቲቦም ክሰርሑ ኣዘኻኺሩ። 
ቀጺላ ደርፊ ትግርኛ ብድምጻዊ ካሕሳይ 

ሃብተስላሴ ምስ ቀረበት፡ መሪሕ ምስ በሊሕ” 
ዘርእስታ ሞኖሎግ ግጥሚ’ያ ቀሪባ። ንዓኣ 
ተኸቲለን፡ ደርፊ ናራ ብድምጻዊ ማሕሙድ 
ኣጋር፡ ደርፊ ትግረ ድማ ብድምጻዊ የማነ 
ሚኪኤል (ፍሒራ) ስዒበን። ስምዒታት 
ተዓዘብቲ፡ ብውዕዉዕ መንፈስን ብጽሞናን 
ክከታተልዋ ዝደረኸት፡ ብጀማል ሳልሕ 
ተደሪሳ ብስነ-ጥበበኛ ተኽሊት ሰሎሞንን 
ጒጅለኡን ዝቐረበት፡ “ምቅብባል” ዘርእስታ 
ድራማ’ያ መድረኽ ተረኪባ። 
 ድራማ ምቅብባል፡ ንስለ ናጽነትን 

ምኽባር ልኡላውነትን ንዝተኸፍለ መርሪ 
መስዋእን ንዝወራረስ ጅግንነት ወለዶታት 
ኤርትራን እተዘንቱ እያ። ብቐንዱ’ውን 
ናጽነት ኤርትራ ዋጋ ህይወት ኣእላፍ 
ሰማእታት ምዃና ተመስክር። ቃልስን 
መኸተን ኤርትራ ካብ ወለዶ ናብ ወለዶ 

ሪፖርታዥ

ስእሊ፡ ጨ/ስእሊ

ኣብ ስነ-ስርዓት ምምራቕ መበል 36 ዙርያ ሃገራዊ ኣገልግሎት
ዝኸበርክንን ዝኸበርኩምን - ተመረቕቲ 36 ዙርያ ሃገራዊ ኣገልግሎት
ዝኸበርክንን ዝኸበርኩምን ወለዲ
ዝኸበርክንን ዝኸበርኩምን መምህራንን ዓለምትን
ንተመረቕቲ 36 ዙርያን፡ ንወለዲን መምህራንን፡ ዮሃና!
36 ዙርያ ኣብ ዝምረቐሉ ዘሎ ኣጋጣሚ፡ ምስ ዝተፈላለየ ዓለማዊን ዞባዊን ምዕባለታት፡ 

ከም ቀንዲ መሳለጥያ ሃገራዊ ህንጸት ዝወሰደናዮ ሃገራዊ ኣገልግሎት፡ ድሕሪ 35 ዙርያታት 
እንታይ ኣበርክቶ ገይሩ? ኢልና ገምጋማት ኣብ እነካይደሉ ዘሎና እዋን’ዩ ዝውዕል ዘሎ።
   ምስ ፍሉይነት ሃገራዊ ኩነታትና፡ ከም ናይ ካልኦት ከይበልና፡ ወይ ካብ ናይ ካልኦት 

ይሓይሽ ይሓምቕ ከይበልና፡ ጸጋ ሰብና ከም ዝዓበየ ዘላቒ ሃብትና ወሲድና፡ ነፍሲ-ወከፍ 
ዜጋ ፍልጠትን ሞያን ክእለትን ተመክሮን ንቕሓትን ደሊቡ፡ ኣበርክቶኡ ከራብሕ፣..... 
ኪኖ ናይ ነፍሲ-ወከፍ ዜጋ ሓይሊ ፍልጠት ከኣ ድምር ፍልጠት ኩሎም ዜጋታት 
ተዓጻጻፊ ውጽኢት ምእንቲ ኪህብ፡ ዝተሓለነ ተልእኾን ዝተሰላሰለ ዕማማትን ከምቲ 
ዝተወጠነዶ ነይሩ?..... ብኣሳልጦና ከይተነየትና፡ ሕጽረታትናን ድኻማትናን ከይሸፋፈንና፡ 
ዕቱብ ወድዓዊ ገምጋም ንገበረሉ ጉዳይ’ዩ። ኣብ መወዳእታ ገምጋም ከኣ፡ ተልእኾታትና 
ከሊስና፡ ብዝበለጸ ብቕዓት ዝሓሸ ውጽኢት ዝህብ ዕማማት ምቕያስ’ዩ። ናብ ዝሓሸ 
ክንግስግስ ከምዝዀና ኸኣ ዘጠራጥር ኣይኮነን።
  በዚ ኣጋጣሚ ን36 ዙርያ ዝበሃል ከኣ፡ ኣብ ነዊሕ ናይ ሂወት ጉዕዞ ምዕራፋት፡ ድሕሪ 

12 ዓመታት ኣብ ቀዳማይ ምዕራፍ ስለዘለኹም፡ ኣብ ቅድሚኹም ዘሎ ምዕራፋት 
ከኣ ብዙሕን ነዊሕን ስለዝዀነ፡ ናይ መልቀቒ ፈተና ውጽኢት ብዘየገድስ፡ ኣካዳሚያዊ 
ፍልጠትኩም ናብ’ቲ ዝበረኸ ከተደይቡ፡ ብትጉህ ዓያይነት ክእለትን ተመክሮን ክትድልቡ 
ብዘይ ምዝናይ ክትሰርሑ ማዕዳ ኣይትጸበዩ። ወለዲን መምህራንን ኣለይቲን ከኣ፡ ሕልናዊ 
ግዴታ ምክትታሎምን ደገፎምን ክህቡ ልዑል ትጽቢት ኣለዎም።

ዓወትን ኣሳልጦን ንተመረቕቲ!ዓወትን ኣሳልጦን ንተመረቕቲ!
ዓወት ንሓፋሽ - 13-07-2024ዓወት ንሓፋሽ - 13-07-2024

ቃል ፕረዚደንት ኢሳይያስ ኣፈወርቂ

እናተወራረሰ ዝኸይድ ባህሊ ምዃኑን 
ይቕጽል ከምዘሎን’ውን ጽቡቕ ጌራ 
ተብርህ። ነታ ድራማ ስዒባ፡ ደርፊ ትግርኛ 
ብድምጻውያን ኣባል ቀዳማይ ዙርያ 
ሃገራዊ ኣገልግሎት ቴድሮስ መንግስቱን 
ኣርያም ዘሚኪኤልን ምስ ቀረበት፡ 
ብማሕበር ምትሕግጋዝ ቀዳማይ ዙርያ 
ሃገራዊ ኣገልግሎት ንክቡር ፕረሲደንት 
ኢሳይያስ ኣፈወርቂ ህያብ ተበርኪትሉ። 
ነዚ ተኸቲላ’ውን፡ ዋዕዋዕታ ከይዘሓለ፡ 
ብፊስካን ጨብጨባን ተዓዘብቲ ተሰንያ 
ወኒ እተበራብር ደርፊ ኩናማ ብድምጻዊ 
ጃዕፈር ኬላይ ተደሪፋ።    
 ብድሕሪ’ዚ፡ ስነ-ስርዓት ምዕዳል ሽልማት’ዩ 

ቀጺሉ። በዚ መሰረት፡ ኣብ ጨመተ 
ተዂሲ፡ ኣብ ኣካላዊ ብቕዓት፡ ኣብ ስልታዊ 
ጥበብ፡ ኣብ ወተሃደራዊ ስነ-ምግባርን ኣብ 
ሰልፊን ጐባልል ዝዀኑ ሰልጠንቲ፣ ከምኡ 
ድማ ኣሰልጠንቲን ኣሃዱታትን፡ ካብ 
ኢድ ክቡር ፕረሲደንት ኢሳያስን ሓለቓ 
ስታፍ ሓይልታት ምክልኻል ኤርትራ 
ጀነራል ፍሊጶስ ወልደዮውሃንስን ናይ 
መተባብዕን ኣፍልጦን ምስክር ወረቐትን 
ተዓዲሉ። ብድሕሪ’ዚ፡ ደርፊ ቋንቋ ብሊን 
ብድምጻዊ ዛይድ ዓውቴና፡ ደርፊ ትግርኛ 
ብድምጻዊ ሙሴ ዘካርያስ ከምኡ’ውን 
ደርፊ ሳሆ ብድምጻዊ ኣሕመድ ዓሊሹም 
ተኸታቲልለን ምስ ቀረባ፡ እቲ ኵሉ ዕዱም 
ዝጽበዮ ዝነበረ ቃለ ማሕላ ተመረቕቲ መበል 
36 ዙርያ ተፈጺሙ። ንዕኡ ተኸቲሉ ድማ፡ 
ሓጺር ቃል ክቡር ፕረሲደንት ኢሳይያስ 
ኣፈወርቂ ስዒቡ። (ምሉእ ትሕዝቶ ቃል ክቡር 
ፕረሲደንት ኣብ ሳንዱቕ ተመልከት።) 
ካብዚ ቀጺልላ ደርፊ ትግርኛ ብገዲም ስነ-

ጥበበኛ ሙሉጌታ በይን (ወዲ-ዛግር) ምስ 
ቀረበት፡ ደበናን ዝሑል ኩነታት ኣየርን 
ተሰንዩ ሰዓት 6፡25 ብዝኽሪ ሰማእታትን 
መገረጃኡ ዝፈለመ ጽምብል ስነ-ስርዓት 
መመረቕታ መበል 36 ዙርያን ዝኽሪ 
መበል 30 ዓመት ምምስራት መደበር 
ታዕሊም ሳዋን፡ ሰዓት 9፡25 ብሃገራዊ 
መዝሙር ተዛዚሙ። 
ኣብ’ቲ ኣጋጣሚ፡ ክቡር ፕረሲደንት 

ኢሳይያስ ኣፈወርቂ፡ ኣብ ሰዓታት ረፋድ፡ 
ነቲ ዝተዳለወ ጽምብላት ዝገልጽ፡ ልዕሊ 
70 ቅብኣታትን ደረቕ ኣሳእልን ዝሓዘ 
ኤግዚብሽን’ዩ መሪቑ ከፊቱዎ። እቲ፡ “ሳዋ 
ድርዕን ዋልታን ሃገራዉነት” ብዝብል 
ቴማ ዝቐረበ ኤግዚብሽን፡ ብኣባላት ሃገራዊ 
ኣገልግሎት’ዩ ተዳልዩ። ትሕዝቶ ናይ’ቲ 
ነቲ ቅንያት መቐረት ዝወሰኸሉ ምርኢት 
ኤግዚብሽን ድማ፡ ንመላግቦ ሰንሰለት 
ቃልሲ ቅድምን ድሕሪን ናጽነት፡ ንምኽባር 
ልኡላውነት፡ ንልምዓትን ህንጸትን ሃገር፡ 
ንምጅማር ሃገራዊ ኣገልግሎትን ምምስራት 
መደበር ታዕሊም ሳዋን ዘንጸባርቕ ኰይኑ፡ 
ካብ በጻሕቲ ልዑል ኣድናቖት ዘትረፈ እዩ።
ኣብ’ዚ ከይተጠቕሰ ዘይሕለፍ፡ ማዕረ 

ማዕረ’ዚ ዝተኻየደ ንጥፈታት፡ ተሳትፎን 
ኣበርክቶን ናይ’ቶም፡ ኮንጎን ‘ዋርሳይ’ 
ዝተጻሕፎ ጻዕዳ ማልያን ዝወደዩ ኣስታት 
500 ምትሕግጋዝ ኣባላት ቀዳማይ 
ዙርያ ዘቕረብዎ መደብ እዩ። ንሳቶም፡ 
ንተመረቕቲ ሰሚናራት ኣካይዶም፡ ንዝኽሪ 
ዝዀኖም ፈልሲ ተኺሎም ከምኡ ድማ፡ 
ንኻልኦት መንእሰያት ተዓለምቲ ኣብነት 
ዝኸውን ኣብ ነሓድሕዶም ውዕዉዕ 
ስፖርታዊ ውድድራት ኣሰላሲሎም። 

ራእዪራእዪ
ኤርትራዊ መንእሰይ ራእይኡ 

ብኸመይ ከተግብር ከም ዝግብኦ 
ንኽፈልጥ ብዙሕ ሃልኪ ኣየድልዮን 
እዩ። ሰባት ኣለዉዎ ዝንበቡ፣ ታሪኽ 
ኣሎዎ ምግንጻል ጥራይ ዝጽበ፣ 
ቦታታት ኣለዉዎ ምብጻሕ ጥራይ 
ዝደልዩ።

ኣብ ንኡስ ዕድመኡ ቁጽይ 
ዝበለ፣ ብሸዊቱ ዝሰንከለ፣ ዕድል 
ገይሩ ዓዲ ዝኣተወ ሰብ ኣሎዋ እዛ 
ሃገር። ጠሚትካዮም ጥራይ ታሪኽ-
ታሪኽ ዝሽትቱ ሰባት ኣለዉና 
ኣቱም ...፣ ምስ በጻሕካዮም ቅያታት 
ዝሕብሩ ቦታታት ኣለዉና… ኣቱም 
መንእሰያት!

“ገለ ቁንጣሮ ፈጠርቲ ሽግር… 
ባንዴራናዶ ናጽነትና ይብሉ 
ኣለዉ’ሞ… ኬድኩም እስከ 
ቅጽዕ… ቅጽዕ ኣብሉዎም” 
እኳ’ዮም ኢሎሞም እቶም ጸላእቲ። 
ዘይስስኑ መሲሉዎም፣ ፈቖዶ ጎቦታት 
ደድሕረኦም ብምኻድ ኣሰሮም 
ከጥፍኡ ሒዅ ክብሉ ኸለዉስ፣ 
እንታይ ዓይነት ራእዪ ስለ ዝነበሮም 
እዮም ተስፋ ዘይቈረጹ?

“ናጽነት”፣ ዝብል ራእዪ ቀሊል 
ራእዪ ኣይኰነን። ራእዪ ውልቀ-ሰብ 
ድማ ኣይኰነን። ራእዪ ሕብረተሰብ 
ጸይርካ፣ ብቑንጣሮ ዓቕሚ ብግስ 
ምባል ተኣምር’ዩ። እቲ ገድሊ፣ ከም 
ስሙ ገድሊ እዩ፤ ግናይ ገጽ ሂወት። 
ትንፋስ ዘይህብ ሃልኪ፤ ኣብዚ 
መውጋእቲ፣ ኣብቲ መስዋእቲ። እቲ 
ዕላማ፣ ናጽነት ንምምጻእን ጸላኢ 

ካብ መሬትካ ንምሕግሓግን ስለ 
ዝነበረ፣ “ከቢድ’ዩ ነይሩ” ጥራይ 
ምባል፣ ንኽብደቱ ዘፋዅስ’ዩ። እቲ 
ምንታይ፣ እቲ ቓልሲ ኪንዮ ሃልኩ፣ 
ኪንዮ ገልታዕታዑ፣ ልዕሊ ምረቱ፣ 
ልዕሊ ኽብደቱ፣ ዋጋኡ ሂወት’ዩ 
ነይሩ። ብዓይንኻ ንዘይትርእዮ፣ ግና 
ኸኣ ብዓይነ-ልብኻ ንእትስእሎ’ሞ፣ 
ንስኻ ዘይኰነ ድማ መጻኢ ወለዶኻ 
ዘስተማቕርዎ ሓርነት ንምምጻእ 
ዝዕላማኡ ተኣምራታዊ ዕማም። ለካ 
እቲ ምስጢር ኣብኡ እዩ ነይሩ። 
ለካ እቲ ቓልሲ ሓቁ’ዩ ክዕወት። 
ሂወት በጃ ክኾኖ ዝተቐረበሉ ዕላማ 
ደኣ ንኸይዕወት እንታይ ክዓግቶ 
ይኽእል?

እቲ ዛንታ- ዛንታ ፍርቂ ዘመን’ዩ። 
እቲ ሕልሚ ድማ ሕልሚ ሽዑ! ለካ 
እዛ ሃገር ውጽኢት ሕልሞም እያ። 
ኣብ ጐዳጕዲ ሰፊሮም እናተታዀሱ፣ 
ኣብ እዋን መስዋእቶም፣ “ዓወት 
ንሓፋሽ!” ክብሉ ከለዉ፣ ለካ እዛ 
ናይ ሎሚ ሃገር እያ ተራእያቶም።

ራእዪ እምበኣር፣ ሓደ ካብቲ ዝዓበየ 
ክብሪ ወዲ ሰብ ምዃኑ፣ ምህሮ ካብ 
ግዳም ኣየድልየናን እዩ። ራእዪ 
ጥራይ ዘይኰኑ ምሂሮምና፣ ንባዕሎም 
ራእዪ እዮም ነይሮም። እንተዀነ፣ 
ራእይኦም ሃገር ምምጻእ ጥራይ 
ኣይነበረን። ብቐንዱ ነታ ዝመጸት 
ሃገር ምብልጻጋ፤ ምምዕራጋ፤ ሰባ 
ክሓልፈሉ፣ መሬታ ብኽብረቱ 
ክነብር ኣካል እቲ ገዚፍ ራእዪ እዩ 
ነይሩ።

ግዜ!... ጸዋሪ ራእዪግዜ!... ጸዋሪ ራእዪ
ግዜ፣ ንዓና ዝኸውን ግዜ የብሉን፤ 

ክብርታት፡ ክብረት የምጽኡ (1)ክብርታት፡ ክብረት የምጽኡ (1)
ሃልኪ ንሕተት ዘለና። እዚ ኸኣ 
ብቐንዱ ኣብ ግዜ ብዘሎና ኣምር 
እዩ ዝምእዘን። ሰብ፣ እዚ ወዲ ሰብ፣ 
ሓጺን ዝለበሰ ፍጡር ስለ ዘይኰነ 
ዕረፍቲ የድልዮ። ግና ኸኣ ሰብ፣ 
‘ምሉእ ሰብ’ ንክኸውን ካብ ዕረፍቱ 
እንተ ቘርመመ ንቡር እንድኣሉ። 
ምኽንያቱ፣ ግዜ ዝእወድ ሰብ፣ ግዜ 
እንተ ኣባኸነ፣ መሊሱ እዩ ዝዕደ። 
ጽባሕ ብጻዕርና ምስ ረሃወና፣ ጽባሕ 
ፍልጠት ደሊብና ምስ ተርናዕና፣ እቲ 
ሰብ ዘዕርፎ ዕረፍቲ ኣብኡ ክጸንሓና 
እዩ። ክሳዕ ሽዑ ግና ክንቃለስ ኣለና 
ምስ ግዜ፤ ምስዚ ሸባዕባዓ።

እዚ ናይ ሎሚ ሰብ ከምቲ ናይ 
ቀደም ስለ ዘይኰነ፣ እዛ ናይ ሎሚ 
ዓለም’ውን ከምታ ናይ ቀደም 
ኣይኰነትን። ትስድር ኣላ እናበልካያ 
ትስጕም፤ ትስጕም ዘላ ይመስለካ’ሞ 
ትጐዪ፤ ጕያኣ ኣሻብ ናብ ሕምባበ 
ከም ዝቕየር ድማ ኣይርድኣካን። 
ከምኡ ስለ ዝኾነት፣ ኣሰር-ኣሰራ 
ክትስዕብ እንተዘይክኢልካ፣ ካብኣ 
ትተርፍ ጥራይ ዘይኰነ፣ ካብኣ 
ክትጠፍእ እውን ትኽእል ኢኻ። 
ኣብኣ ዘለኻ ይመስለካ’ሞ፣ ግና ኸኣ 
ስለ ዘይትርድኣካ ሱቕ ኢልካ ንስለ 
ምንባር ትነብር። ምስጢር ምዕባለኣ 
ኾነ ምስጢር እቲ ዝውንጭፋ ዘሎ 
ሓይሊ ግና ብቐንዱ ግዜ እዩ። ኣብ 
ምዕባለ ዝውዕል ዘሎ ግዜ ይበዝሕ 
ኣሎ፤ ኣብ ቀንጠ-መንጢ ዝጠፍእ 
ግዜ ይውሕድ ኣሎ። ዘይሩ ዘይሩ 
ነዚ ዝቈጻጸሮ ፍጡር፣ ሰብ’ዩ፤ ሰብ 
እዚ ኸማና።

ብዝኾነ፣ ግዜ ድሮ’ኳ ብዛዕባኡ 
ክንዛረብ ይሓልፈና ኣሎ። ግና ኸኣ 
ዘረባና ንኸንቱ ምእንቲ ኸይከውን፣ 
እቲ እንዛረቦ ቍም-ነገር፣ እቲ 
እንሰርሖ ዓቢ ነገር፣ እቲ ብግዜ 
ክንሰርሖ እንሓስብ ዕዮ ድማ ኸምኡ 
ገዚፍን ጸላውን ክኸውን ይግባእ።

***

ሸባብሸባብ
ሃሃ ማማ መመ ተተኤኤ

ወትሩ ይሕምበብ። ሰብ ኣብ ግዜ 
እዩ ዝነብር፤ ብግዜ ድማ ይነብር። 
ጸሓይ ክትበርቕ ከላ ምድሪ ትበርህ፤ 
ክትዓርብ ከላ ድማ ትጽልምት። ሰብ 
ከኣ ባህሪ ስለ ዝግድዶ፣ መንብሮኡ 
ብመንጽር’ዚ ይኸውን። ምብራቕን 
ምዕራብን ጸሓይ ግና ንሰብ እምበር 
ንግዜ ኣየገድሶን እዩ። ግዜ፣ ጸሓይ 
በሪቓ ኢሉ ኣይጐይይን እዩ፤ ጸሓይ 
ዓሪባ ኢሉ’ውን ኣይድቅስን እዩ፤ 
ይኸይድ ጥራይ። እቲ ትማል 
ምሳና ዝነበረ ግዜ፣ ሎሚ ቅድሜና 
ሓሊፉ ኣሎ። ጽባሕ ድሕሪ ጽባሕ 
ድማ ምልላይ ክሳዕ እንስእኖ ካባና 
እናረሓቐን እናደቐቐን ይኸይድ። 
ንቕድሚት እምበር፣ ብዛዕባ ድሕሪኡ 
ዝገደፎ ስለ ዘይግደስ ድማ ቍሊሕ 
ኢሉ’ውን ኣይርእየናን እዩ። ግዜ፣ 
ዓይኒ የብሉን፤ ኣይርእይን እዩ። ንገለ 
ብእንቅዓ ንገለ ድማ ብካዕቦ እናበለ 
ደቓይቕ ወይ ካልኢታት ዝዕድል 
ኣምር ኣይኰነን። ግዜ፣ ሻራ ዘይብሉ 
ጸጋ እዩ። ንኽትምዕብል ዝገብረካ 
ግዜ እዩ፤ ጭራ እንተ ተረፍካ’ውን 
ፈጺሙ ዝዓጦ ኣይኰነን።

ግዜ፣ ዋላ’ኳ ንኹልና ብሓደ 
ዝብጽሓና እንተኾነ፣ ብሓደ ዓይነት 
ኣገባብ ክንጥቀመሉ ይግባእ ማለት 
ኣይኰነን። ኣለቃሓይ ደቂሱ ስለ 
ዝሓደረ፣ ተለቃሓይ’ውን ከምኡ 
በጥ ኢሉ ክሓድር ኣይክእልን እዩ። 
ምኽንያቱ፣ ንኽልቲኦም ሓደ ዓይነት 
መዓልቲ ኣይኰነን ዝጽበዮም። እቲ 
ዝበዝሐ ናይ ህይወት ሕቶታትና 
ብርግጽ ብግዜ እዩ ዝምለስ። ግና 
ኸኣ ንሕና ብኾፍና፣ ግዜ ባዕሉ 
ዘይኰነ ዝምልሶ፣ ንሕና ኣብ ግዜ 
ተወጢሕና እንተ ጋሊብና ኢና 
እንምልሶ።

ንሕና፣ ጠንቁ ብዘየገድስ ገና 
ኢና ዘለና። ፍልጠት ይጐድለና፣ 
እንጌራ ድማ ይውሕደና። ግና 
ኸኣ ንኸምኡ እተፈጠርና ወይ 
ብዕጫና እተረታዕና ኣይኰንናን። 
ሕሉፍና፣ ግዜ ሰሪቑና እዩ። ግና 
ኸኣ ምሂሩና እዩ፤ ማእለያ ዘይብሉ 
ምህሮ! እተሰርቀ ግዜ፣ ብዝያዳ ጻዕሪ 
እዩ ‘ዝትካእ’። ስለዝኾነ ድማ ኢና 
ሕልፊ ሰብና ጻዕሪ፣ ልዕሊ ዓለምና 

ሓሳባትሓሳባት

ኤርምያስ ሰሎሞንኤርምያስ ሰሎሞን

እዛ ሎሚ ኣፍሪቃ ተባሂላ እትጽዋዕ 
ዘላ ካብ ዓለም ካልአይቲ ዝዓበየት 
ክፍለ-ዓለም፡ ቅድሚ ኤውሮጳዊ 
መግዛእቲ ዝተፈላለየ ኣስማት ከም 
ዝነበራ ዝተፈላለዩ ናይ ታሪኽ 
ተመራመርቲ የዘንትዉ። እዛ ዛንታኣ 
ብዝግባእ ዘይተነግረላ ኣህጉር፡ እዚ 
ሎሚ ሒዛቶ ዘላ ‘ኣፍሪቃ’ ዝብል 
ስም ክሳዕ ሎሚ ምንጩ ኣይተፈልጠን 
ዘሎ። ኣህጉርና ኣፍሪቃ፡ ቅድሚ 
ኣፍሪቃ ተባሂላ ክትጽዋዕ ምጅማራ 
ዝነበሩ ኣስማታ እዞም ዝስዕቡ እዮም።

ኮርፍየ፡ ኦርቲግያ፡ ሊብያ፡ 
ኢትዮጵያ ከምኡ’ውን ኣልኩቡላን 
ተባሂላ ትጽዋዕ ነበረት። ብዘይካ እዚ 
ካልእ ኣስማት እውን ነይሮማ እዮም። 
ምድረ-ሃም (ሃም ማለት ጸሊም ቈርበት 
ማለት እዩ)፡ መበቈል ወድሰብ፡ ገነት 
ኤደን፡ ምድረ-ሰማያት፡ ከምኡ’ውን 

ምድረ-ኩሽ ተባሂላ ትጽዋዕ ምንባራ 
ብርክት ዝበሉ ምንጭታት ይሕብሩ።

ክሳዕ ሎሚ ተገይሩ ብዘሎ መጽናዕቲ፡ 
ኣመጻጽኣን ምንጭን ‘ኣፍሪቃ’ ዝብል 
መጸውዒ ዝፍለጥ እኳ እንተ ዘይሃለወ፡ 
ነዚ ሕቶ’ዚ ንምምላስ ግና ዝተፈላለየ 
ክልሰ-ሓሳባት ኣለዉ። ብርግጽ እዞም 
ክልሰ-ሓሳባት ንዘሎ ኣካታዒ ምንጪ 
ስም ኣፍሪቃ ዘብርሁ እኳ እንተ ኾኑ 
ምሉእ ሓቂ ክኾኑ ግና ኣይተኻእለን 
ዘሎ። እቶም ክልሰ-ሓሳባት እዞም 
ዝስዕቡ እዮም፤

1 ሮማዊ ክልሰ-ሓሳብ

ገለ ምሁራን፡ እዚ ሎሚ ኣፍሪቃ 
ተባሂሉ ዝጽዋዕ ዘሎ ኣህጉር መበቆል 
ስሙ ካብ ሮማውያን ዝተወስደ እዩ 
ይብሉ። ሮማውያን፡ ኣንጻር ማእከላይ 
ባሕሪ ዝተዘርግሐ መሬት ምስ ረኸቡ 
ብስም እቶም ኣብቲ ቦታ ዝሰፍሩ 
ዝነበሩ ዓሌት በርበር ከም ዘጠመቕዎ 
ይገልጹ። እዞም ‘ኣፍሪ’ ተባሂሎም 

ዝፍለጡ ዓሌት ኣብዚ ሎሚ ቱንዝያ 
ተባሂሉ ዝፍለጥ ቦታ ምንባሮም 
ይዝረብ። ስለዚ ኣፍሪቃ ካብቶም 
‘ኣፍሪ’ ዝተባህሉ ዓሌት ዝተወስደ 
ስም እዩ። 

2 ክሊማዊ ክልሰ-ሓሳብ

እዚ ክሊማዊ ክልሰ-ሓሳብ ድማ ስም 
እዛ ኣህጉር ካብ ክሊማዊ ሃዋህው እታ 
ኣህጉር ዝተወስደ ስም እዩ ኢሎም 
ይምጉቱ። እቲ ቃል ካብ ‘ኣፍሪከ’ 
ዝብል ናይ ግሪኽ ቃል ዝተወስደ 
ኮይኑ፡ ካብ ቀዝሕን ጽምእን ናጻ ዝኾነ 
ማለት እዩ። ስለዚ፡ ካብዚ ‘ኣፍሪከ’ 
ዝብል ቃል እዩ ኣፍሪቃ ዝብል ስም 
ዝወጽአ ተባሂሉ ይእመን። ኣብዚ 
ክልሰ-ሓሳብ እዚ ዝሰማማዕ ካልእ 
ምጉት ድማ ከምዚ ይብል። ካብ 
ሮማውያን ንጸሓያዊ ባህሪ ናይቲ ቦታ 
ንምግላጽ ኢሎም ‘ኣፕሪኪ’ ኢሎም 
እዮም ሰይመሞ ይብሉ። ብተወሳኺ፡ 
ብቛንቋ ፈኒቓውያን ከኣ ‘ኣፋር’ 

ማለት ዶራን ንምባል ዝተዋህበ ስም 
እዩ ብምባል ይውስኹ። እዚ ክሊማዊ 
ክልሰ-ሓሳብ ኣብ ዝተፈላለዩ ክሊማዊ 
መዳያት ኣተኲሩ ትንተናኡ ይቕርብ።

3 ኣፍሪኩስ ክልሰ-ሓሳብ

እዚ ስም ካብቲ ኣብ ካልኣይ 
ሚለንዩም ቅድሚ ሓባራዊ መዋእል 
ንሰሜናዊ ክፋል እዚ ኣህጉር ወሪሩ 
ዝሓዘ የመናዊ መራሒ ቀቢላ፡ ነቲ 
ወሪሩ ብምሓዝ ዝተቐመጦ ቦታ 
ብድሕሪ ስሙ ‘ኣፍሪኩስ’ ኢሉ ከም 
ዝሰመዮ መርትዖኡ ብምሓዝ ዝምጉት 
ክልሰ-ሓሳብ እዪ። ብተወሳኺ ሲፕዮ 
ኣፍሪካኖስ ዝብሃል ናይ ሮማ ጐይታ 
ዅናት እዩ ነቲ መሬት ወሪሩ ምስ 
ሓዞ ብስሙ ከም ዝጽዋዕ ዝገበረ 
ዝብል ካልእ ትረኻ እውን ኣብዚ 
ክልሰ-ሓሳብ እዚ ክካተት ይኽእል።

4 ፈኒቓዊ ክልሰ-ሓሳብ

ካልእ ዝተፈልየ ሓሳብ ድማ እቲ 
ኣፍሪቃ ዝብል ቃል ካብ ክልተ ቃላት 
ናይ ፈኒቓውያን ተዳቒሉ ዝቖመ 
ቃል እዩ ይብል። እቶም ክልተ 

ቃላት ‘ፍሪቂ’ ከምኡ እውን ‘ፋሪቓ’ 
ዝብላ ቓላት ኮይነን እታ ቐዳመይቲ 
ዕፉን ማለት ክትከውን እንከላ፡ እታ 
ኻልአይቲ ድማ ፍሩታ ማለት እያ። 
ስለዚ እዚ ክልሰ-ሓሳብ ፈኒቓውያን 
ምድረ-ዕፉንን ፍሩታታትን ክብሉ ነዚ 
ኣህጉር ከም ዝሰመይዎ ይእምሙ።

ኣልከቡላን ማለት መበቈል ወድሰብ 
ወይ ድማ ገነት ኤደን ንማለት ክኸውን 
እንከሎ፡ እታ መበቆላዊትን ቀዳመይቲ 
ስም እዛ ኣህጉር ምንባራን ኵሎም 
ተመራመርቲ ታሪኽ ይሰማምዑ። 
ካርቴጃውያን፡ ኑብያውያን፡ 
ኩሻውያን ከምኡ’ውን ሙራውያን 
ኑሚድያናውያንን ዝጥቀሙላ ዝነበሩ 
ጥንታዊት መጸውዒ እያ።

በዚ ኾይኑ በቲ፡ ኣፍሪቃ ዝብል ስም 
ብልክዕ ካብዚ ምንጪ እዚ ዝፈለቐ እዩ 
ተባሂሉ ሓበራዊ መረዳእታ ዝረኸበ 
ምጉት ስለ ዘየለ ክሳዕ ሎሚ ምንጪ 
ስም ኣህጉር ኣፍሪቃ ዘይተፈትሐ 
ግድል ኮይኑ ይቕጽል ኣሎ። ገና 
ምሁራንን ተመራመርትን ታሪኽ ኣብ 
ድልያ እዚ ሓቂ ይርከቡ።

ዘይተፈትሐ ግድል ኣፍሪቃዘይተፈትሐ ግድል ኣፍሪቃ
መም. ፍትሓዊ እስቲፋኖስመም. ፍትሓዊ እስቲፋኖስ

ስነ-ስርዓት መመረቕታ ኮለጅ ቍጠባን ማሕበራዊ ስነ-ፍልጠትን ዓዲ-ቐይሕ

ብቐዳም 13 ሓምለ ኮለጅ ቍጠባን 
ማሕበራዊ ስነ-ፍልጠትን ዓዲ-ቐይሕ 
ንመበል 17 ግዜኡ ብዲግሪን ዲፕሎማን 
ኣመሪቑ። 
እቲ ስነ-ስርዓት፡ ሚኒስተር ቱሪዝም 

ወይዘሮ ኣስካሉ መንቆርዮስ፡ ዶክተር ሰመረ 
ርእሶም - ወኪል ሃገራዊ ኢንስትዩትት 
ላዕለዋይ ትምህርትን ምርምርን፡ ዲናት 
ትካላት ላዕለዋይ ትምህርቲ፡ ላዕለዎት ሰበ-
ስልጣን መንግስትን ግንባርን፡ ሓለፍትን 
መምህራንን፡ ተመረቕቲ፡ ወለድን 
ሰራሕተኛታት ምምሕዳር ኮለጅን ኣብ 
ዝተረኽብሉ እዩ ብድሙቕ ኣገባብ 
ተኻዪዱ። 
ወኪል ዲን ኮለጅ ቍጠባን ማሕበራዊ 

ስነ-ፍልጠትን ዓዲ ቐይሕ ዶክተር 
ወልደትንሳኤ ተወልደ ንተመረቕቲ፡ 

ወለድን ተሳተፍቲ እቲ ጽምብልን እንቋዕ 
ኣሐጐሰኩም ድሕሪ ምባል፡ ካብ’ቶም 736 
ተመረቕቲ - እቶም 362 ብዲግሪ ኣብ 
ዓውድታት ኣተሓሕዛ ሕሳብ፡ ምሕደራ 
ዋኒንን ምሕደራ ህዝብን፡ ስነ-ቝጠባን 
ፋይናንስን፡ ቋንቋ እንግሊዘኛ፡ ጂኦግራፊ፡ 
ታሪኽ፡ ሕጊ፡ ቤተ-መጽሓፍትን ስነ-
ሓበሬታን፡ ሕብረተ-ሰብን ስነ-ሰብን ክዀኑ 
ከለዉ፡ 374 ብዲፕሎማ ብዓውድታት 
ኣተሓሕዛ-ሕሳብ፡ ባንኪንግ፡ ሕብረተሰብን 
ማሕበራዊ ዕዮን፡ ቱሪዝምን ምሕደራ 
ሆቴልን ምዃኖም ገሊጹ። ካብዞም ሎሚ 
ዝተመረቑ ተመሃሮ እተን 43 ሚእታዊት 
ደቂ-ኣንስትዮ እየን። 
ብመሰረት መግለጺ ዶክተር 

ወልደትንሳኤ፡ እዛ ኮለጅ ኣብዚ እዋናዊ 
ኣካዳምያዊ ዓመት ኣብ ትሽዓተ ናይ 
ዲግሪን ኣርባዕተ ናይ ዲፕሎማን 
ፕሮግራማት ትነጥፍ ኣላ። ከምኡ’ውን 
ምስ ኣገልግሎት ማእሰርትን ተሃድሶን 
ጸጸራት - ኣስመራ ብምትሕብባር፡ ናይ 
ማትሪክ ፈተና ንዝሓለፉ ተኣረምትን 
ተሃደስትን፡ ናይ ዲግሪ ፕሮግራም ኣብ 
ዓውዲ ምሕደራ ዋኒንን ምሕደራ ህዝብን፡ 
ናይ ዲፕሎማ ፕሮግራም ከኣ፡ ኣብ 
ዓውዲ ኣተሓሕዛ ሕሳብ ናይ ላዕለዋይ 

ዓቢር ዓሊ

ደረጃ ትምህርቲ ኣብ ምሃብ ትርከብ። 
ብተወሳኺ እታ እንኮ ንዓይነስዉራን ናይ 
ላዕለዋይ ደረጃ ትምህርቲ ትህብ ዘላ ኮለጅ 
እያ። 
ኣብዚ ኮለጅ ብድምር 68 መምሃራን 

ኣለዉ። ካብኣቶም 48 ማስተርስ ዲግሪን 
ልዕሊኡን፡ 10 ቐዳማይ ዲግሪ ዘለዎም 
ኤርትራውያን ክዀኑ ከለዉ፡ 10 ከኣ 
ካብ ህንዲ፡ ኬንያን፡ ሱዳንን ዝመጽኡ 
ወጻእተኛታት እዮም። ኣብ ዝሓለፈ 
ዓመታት ናብ ወጻኢ ንትምህርቲ 
ተላኢኾም፡ ትምህርቶም ወዲኦም ናብ 
ኮለጅ ዝተመልሱ መምህራን ብምህላዎም፡ 
ኣብ ወጻእተኛታት መምህራን ዝነበረ 
ተመርኳስነት እናነከየ ይኸይድ ኣሎ። 
ኣብዚ እዋን’ዚ ከኣ፡ 16 መምሃራን 
ንማስተርስን ዶክትረይትን ኣብ ቻይና፡ 
ጃፓን፡ ህንዲን ሩስያን ትምህርቶም 
ይቕጽሉ ኣለዉ። 
ኮለጅ ቍጠባን ማሕበራዊ ስነ-ፍልጠትን 

ዓዲ ቐይሕ፡ ብብዙሓት ጥንታውን 

ባህርያውን፡ ባህላውን ማሕበራውን 
ቅርስታት ሃገርና፡ ብዘለዎም ቦታታት 
ዝተኸበበት ኣብ ምቹእ ቦታ ዝተደኰነት 
ኮለጅ እያ። ኣብ ውሽጣ ብዙሕ 
መሳለጥያታት ከም ናይ መምህራን 
ኣብያተ-ጽሕፈት፡ ኣብያተ-መጽሓፍቲ፡ 
መምሃሪ ክፍልታት፡ መምሃሪ ኣዳራሻት፡ 
ናይ ኮምፕዩተር ላባራቶሪታት፡ መንበሪ 
ክፍልታት፡ መመገቢ ኣዳራሻት፡ ሜዳታት 
ስፖርትን ሒዛ ትርከብ። ከምኡ’ውን 
ዝተፈላለዩ ኣካዳምያውን ባህላውን 
ማሕበራውን ንጥፈታት ዝካየደሉ ዘመናዊ 
ኣውዲቶርዩም ትውንን። 
ቀጺሉ ዶክተር ወልደትንሳኤ፡ “ሎሚ 

እዛ ዕለት፡ ኣብ ህይወትኩም ፍልይቲ ዕለት 
ኰይና ትምዝገበሉ ኣብ ዘላትሉ ሰዓት፡ ክሳብ 
እዚ በጺሕኩሞ ዘለኹም ናይ ትምህርቲ 
ደረጃ፡ ብናጻ ዝተመሃርኩም ክትኮኑ 
ከለኹም፡ ከምዚ ናይ ሃገርና ኣካዪዳ፡ ኣብ 
ብዙሓት ሃገራት ዓለም ሕልሚ’ዩ እንተ 
ተባህለ፡ ምግናን ኣይኮነን። ስለ ዝኾነ፡ ነዛ 
ዕለት እዚኣ ክትጽምብሉዋ ከለኹም፡ እቲ 
በጺሕኩሞ ዘለኹም ደረጃ ንኽትበጽሑ፡ 
ብመምህራንኩም፡ ወለድኹምን 
መንግስቲን ኣባኹም ዝተገብረ ገዚፍ 
ወፍሪ ኩሉ ግዜ ክትዝክርዎ ይግባእ። 

ካብ ኮለጅ ምምራቕኩም ናይ ሓደ ጕዕዞ 
ህይወት ምዕራፍ ዓጺኹም፡ ናብ ካልእ ናይ 
ስራሕ ጕዕዞ ህይወት ትሰጋገሩ ኣለኹም። 
ስለ ዝኾነ ብክፉት ሓንጎልን ህንጡይነትን 
ክትጐዓዙ እላቦ። ከም ኣምበሳደራት 
ኮለጃትና፡ ትጉሃት ሰራሕተኛታትን፡ 
ኣተግበርትን ሰማዕትን ብምዃን፡ 
ብልጽግትን ምዕብልትን ኤርትራ ኣብ 
ምህናጽ፡ ዓቢ ተራ ክትጻወቱ እምሕጸን። 
ዝቐሰምኩሞ ክልሰ ሓሳባውን ተግባራውን 
ትምህርቲ ኸኣ፡ ሃገርና ኣብ ምህናጽ ከም 
ዝሕግዘኩም ምሉእ እምነተይ እዩ።” ኢሉ 
መልእኽቱን ለበውኡን ኣመሓላሊፉ።   
ኣብ መወዳእታ ዶክተር ወልደትንሳኤ፡ 

ንኮለጅ ዝተፈላለየ ሓገዛት ዝገበሩ 
ምምሕዳር ዞባ ደቡብ፡ ምምሕዳር ንኡስ 
ዞባ ዓዲ ቐይሕ፡ ሚኒስትሪ ፍትሒ፡ 
ሚኒስትሪ ቱሪዝም፡ ሚኒስትሪ ዜና፡ ሚኒስትሪ 
ሕርሻ፡ ሚኒስትሪ ዕዮን ሰብኣዊ ድሕነትን፡ 
ሚኒስትሪ ወጻኢ ጕዳያት፡ ኮምሽን ባህልን 
ስፖርትን ከምኡ’ውን፡ ዓዲ ሃሎ ዎርክሾፕ 

ናይ ሶላር ፓነል ብምሃቦም፡ ሮራ ዲጂታላዊ 
ቤተ መጽሓፍቲ ናይ ኮለጅ ዲጂታላዊ 
ቤተ መጽሓፍቲ ንምጥንኻር ተክኒካውን 
ትሕተ ቅርጻዊን ሓገዛት ብምግባሮም፡ 
ሃገራዊ ኮርፖረሽን ጥሪትን ዘራእትን ናይ 
ስጋ ጠለብ ንኮለጅ ብምቕራቦም፡ ኤሪ ሶክ 
ንዝተበላሸዉ መሳርሒታት ኣብ ምጽጋን 
ብምትሕብባሮም ብስም ኮለጅ መጒሱ። 
ድሕሪ’ዚ ነፍሲ ወከፍ ሓለፍቲ 

ዲፓርትመንታት ልዑል ነጥቢ ንዘምጽኡ 
ተመሃሮ ኣስማቶም ረቝሖም ሰርቲፊኬት 
ምስ ዓደሉን ተመሃሮኦም ድሕሪ 
ምምራቖምን ወኪል ተመረቕቲ ቶማስ 
ዮሃንስ ንኹሎም ተመረቕቲ ወኪሉ ቃል 
ኣስሚዑ። ንሱ ነታ መዓልቲ ኣመልኪቱ፡ 
“ኣብ ኮለጅ ኣብ ዝጸናሕናሉ ዝሓለፈ ናይ 
ትምህርቲ ዓመታት ርእሱ ዝኸኣለ ዓበይቲ 
ብድሆታት ሰጊርና ኣብዚ ደረጃ ዝበጻሕና 
ኢና። ነቶም ልሙዳት ኣካዳምያዊ 
ብድሆታት ከም ኮፍ ኢልካ ዘሕድር 
መጽናዕቲ፡ ዕዮ ገዛ፡ ዘየዕርፍ መጽናዕታዊ 
ወረቓቕቲ (research papers)፡ ምዱብ 
ዕዮታት (assignments)፡ በቲ ሓደ ወገን 
ሕማም ለብዒ ኮሮና ቫይረስ ዘስዓቦ 
ማሕበራዊ ምርሕሓቕ፡ ማይ እናተሃረምካ 
ትምህርቲ ኣብ ግዜ ክረምቲ፡ ናይ ፍርቂ 
ሰሚስተር ዕረፍቲ ምብጻሕ ስድራ ቤት 
ዘይብሉ ዓመት፡ ማስክ ገይርካ ክላስ፡ 
ተረሓሒቕካ ምምጋብ፡ ዕለታዊ ምምርማር 
ምልክታት ኮቪድ 19 ወዘተ ድማ፡ በቲ 
ኻልእ ወገን ብኤርትራዊ ጽንዓትን ሓቦን 
ሰጊርና ኣብዚ ደረጃ ስለ ዝበጻሕና፡ ብፍረ 
ጻዕርና ክንዓግብ፡ ብጽንዓትና ክንሕበን ድማ 
ሎሚ ዕለቱ እዩ። 
-- ህዝብን መንግስትን ኤርትራ 

ንትምህርቲ ቀዳምነት ናይ ኩሉ ናይ 

ሪፖርታዥ
ልምዓት መደባት ሰሪዑ፡ ምሁር ዜጋ 
ማእገር ሕብረተሰብ ምዃኑ ኣሚኑ፡ ብዘለዎ 
ቍጠባዊ ብድሆታት ድምብርጽ ከይበሎ 
ንዝገብሮ ዘሎ ምፍራይ ምሁር ዓያዪ 
ዓቕሚ ሰብ፡ ንሕና ተመረቕቲ ናይዚ ዕለት 
ህያው ኣብነት ኢና። ስለዚ ሎሚ ኣብ ዕለተ 
መመረቕታና ክንዮ እቲ እንገብሮ መዛዘሚ 
ናይ ሓደ ምዕራፍ ዝዀነ ጽምብል፡ ረዚን 
ሓላፍነት እንስከመሉ ዕለት’ውን እዩ።”
ቀጺሉ ወኪል ተመረቕቲ፡ ብዝተመሃሩሉ 

ዓውዲ ንዘምሃሮም ሕብረተሰብ ዕዳ ከም 
ዝኸፍሉ ቃል ዝኣትዉሉ ዕለት ከም 
ዝዀነ ኣዘኻኺሩ። በዚ ከይተሓጸሩ’ውን 
ሞያኦም ኣብ ዝጠልቦ ስራሕ ብምውፋር 
ሕብረተሰቦም ካብ ዘለዎ ንላዕሊ በሪኹ 
ንኽርአ እጃሞም ክጻወቱን ብትግሃት 
ክዓዩን ሓላፍነቶም ምዃኑ ኣረዲኡ። 
ኣብ መወዳእታ ተመራቒ ቶማስ፡ ናብዚ 

ደረጃ ንኽበጽሑ ፍሉይ ተራ ንዝተጻወቱ 
መምህራኖምን ወለድን ብስም ኩሎም 
ተመረቕቲ ኣመስጊኑ። 

ሚኒስተር ኣስካሉ መንቀርዮስ፡ ነታ 
መዓልቲ ኣመልኪታ ኣብ ዘስመዓቶ ቃል፡
- ቃልሲ ህዝቢ ኤርትራ ቃልሲ ወለዶታት 
ኮይኑ፡ ድምር ናይ’ዚ ቃልሲ’ዚ ነዚ ሕጂ 
ዘሎ ወለዶን ንዝቕጽልን ካብቲ ዝሓለፈ 
ሰንሰለታዊ መግዛእትን ስቓይን ተገላጊሉ 
ከም ኩሉ ዓለም ብኽብረትን፡ ብድሌቱን 
ህይወቱ ክመርሓሉ ዝኽእል ተጠቃሚ 
ጸጋታቱን ውሳነታቱን ኮይኑ፡ ብምርጭኡ 
ዝነባበረሉን ንወለዶታት ዘሰጋገረሉ 
መድረኽ ምብጽሑ፡ ዮሃና እናበልኩ 
ንኹሎም ናብዚ መድረኽ ንኽብጻሕ 
ጉልበቶም፡ ዕድላቶም፡ ጸጋታቶም እናወፈዩ 
ዝደኸሙን ዝጸዓሩን ዝመርሑን፡ ዘነባበሩን 
ልዑል ኣኽብሮትን ምስጋናን ምሃብ ግቡእ 
እዩ። እዚ ዕለት እቲ ዝድለ መለክዒታት 
ናይ ላዕለዋይ ደረጃ ትምህርቲ ብግቡእ 
ኣማሊእኩም ካብ ተመሃሮ ናብ ብቑዓት 
ሞያውያን ስነ ቝጠባን ምሕደራን 
ትሰጋገሩሉ መድረኽ ብምዃኑ፡ ዮሃና 
እብል። 
ኣብ መወዳእታ ሚኒስተር ኣስካሉ፡ 

“መዓልታዊ ዝኽሰቱ ዘለዉ ለውጥታት 
ገጢምኩም ዕዉታት መታን ክትኮኑ፡ 
መብዛሕትኡ ምስ ግዜን ቴክኖሎጂን 
ክትጐዓዙ ቀጻሊ ናይ ባዕልኹም ጻዕሪ 
ተካዪዱሉ መድረኽ ናይ ዓበይቲ 
ትኣትዉ ብምህላውኩም ናብ ትደልይዎን 
ሕብረተሰብኩም ዝጽበዮን ብሉጽ መድረኽ 
ምዕባለ ክትስጕሙ ባይታ ተፈጢሩልኩም 
ኣሎ እሞ ተጠቐሙሉ።” ብምባል ለበዋኣ 
ኣመሓላሊፋ። 
ካብ ናይ ሎሚ ዓመት ተመረቕቲ 

ንኹሎም መማህርቱ ጸብለል ኢሉ ብኣዝዩ 
ልዑል ነጥቢ ማለት 3.91 ብዓውዲ ስነ-
ሕጊ ዝተመረቐ መንእሰይ ማሙቕ 

ገብረኺዳን፡ ምስጢር ዓወቱ እንታይ 
ምዃኑ ክነግረና ተወኪስናዮ ነይርና፡ “ናይ 
ቀዳማይ ዓመት ትምህርቲ ሓድሽ ኴንካ 
ኮለጅ ትኣቱ ስለ ዘለኻ ቁሩብ በዳሂ እዩ፡ 
ንኹሉ እቲ ዓይነታት ትምህርቲ ከመይ 
ገይርካ በተን ዘለዋኻ ግዜ ኣጽኒዕካን ዝግባእ 
ምድላዋት ገይርካን ንፈተና ትኣቱ እዩ 
በዳሂ ዝገብሮ። ስለዚ ነዚ ንኽትገብር ዝያዳ 
ጻዕሪ ይሓትት። ካብ ሳዋ 3.6 ኣምጺአ 
እየ ናብ ኮለጅ ዓዲ ቐይሕ ተጸንቢረ። 
ናብ ዓውዲ ስነ-ሕጊ ድማ ተጸንቢረ። 
ዕላማ ሕጊ፡ ስኒት ናይ ሕብረተሰብ ክህሉ 
ዝመጽአ እዩ። እዚ ድማ ይምስጠኒ ነይሩ። 
ስለዚ ድማ እየ ናብዚ ዓውዲ ተጸንቢረ፡ 
ካብ ቀደም ኣትሒዙ ዝነበረ ሕልመይ እዩ። 
ኣብዚ ዳርጋ ኣብ ዝበዝሐ ሰሚስተር ምሉእ 
ነጥቢ እናኣምጻእኩ እዩ ዝሓልፍ ነይረ። 
መዓልታዊ ንውልቀይ ናይ ሰለስተ ሰዓታት 
ናይ መጽናዕቲ ግዜ ነይሩኒ። ኩሉ ዙርያኻ 
ብዛዕባ ትምህርቲ ከም ዝዛረብ ክትገብሮ 
ኣለካ። እዚ ቐንዲ ረቛሒ ናይ ዓወት 

እዩ። ንኽትዕወት ንጹር ዕላማ ምህላውን 
ኣብ ዙርያኻ ንዘለዉ ነገራት ምቕያርን 
እዮም ኣዐዊቶምኒ። ኣብ መወዳእታ ድማ፡ 

ንኹሎም ተመረቕቲን ወለድን እንቋዕ 
ኣብቅዓኩም እብል።”
ብዓውዲ ስነ ሰብን ሕብረተሰብን 

ዝተመረቐት መንእሰይ ዓቢር ዓሊ ብወገና፡ 
“ኮለጅ ቅድሚ ምእታውና ፍሉይ 
ህንጡይነትን ድሌትን እዩ ነይሩና። ናብኡ 
ምስ በጻሕና ክርእዮ ከለኹ፡ ትምህርቲ ኮለጅ 
ዝያዳ ጻዕሪ ዝሓትት እዩ። ኣብ መወዳእታ 
ኣብ ከምዚ ደረጃ ክንበጽሕ ከለና ድማ፡ 
ልክዕ ከምዚ ንብዙሕ ግዜ ትከናኸና 
ዝነበርካ ተኽሊ ፍረ ክትህበካ ከላ ማለት 
እዩ። ስለዚ ሓጐሰይ መግለጺ የብሉን። 
ኩሉ ጕዕዞ ህይወት ትምህርቲ ዝተመልአ 
እዩ። ሎሚ ካብ ኮለጅ ብዲግሪ ክንምረቕ 
ከለና፡ ነቲ መመረቕታ ሕጂ ኢና ንጅምሮ 
ዘለና። እቲ ኣብ መወዳእታ ክዕወት ዝደሊ 
ሰብ ንጸገማቱ ከም ክሕለፍ ዘለዎ ገይሩ 
ዝወስዶ፡ ብኮለጅ ሓሊፉ ክምረቕ ዝደሊ 
ሰብ’ውን ንኹሉ ብድሆታቱ በዲሁ ኣብ 
ዓወት ክበጽሕ ኣለዎ።”

ስእሊ፡ ሳልሕ ዓብደልቃድር

ማርታ ክብሮም



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

16 ሓምለ 2024 - ገጽ 6 መበል 33 ዓመት ቁ.274

ማእከል ስልጠና ኣይሮ 
ከም ኣካል’ቲ ንነዊሕ Eዋን ክህቦ ዝጸንሐ 
ኣገልግሎታት ስልጠና፡ ብሓድሽ ኣወዳድባን 
ኣገባባትን፡ ኣብ’ዞም ዝስቡ ዓውዲ ምሕደራ 
ስልጠናታት ክህብ ከም ዝጀመረ ይሕብር።   

          *** Management in  
- Basic Principles of Managements 
- Customer service and  Hospitality 
- Events ,Planning and Project  
- Production and Art  
- Business English and Communication 
*** Accounting/Peachtree  
*** Engineering Graphics  
*** Advanced Video,  Editing and    
Photography  

Primary	Business	Address	
Semaetat	Avenue		
#	171‐	63/03	

Near	Cinema	Roma	

ኣኣይይሮሮ  ፡፡  
ማማእእከከልል  ንንተተወወዳዳዳዳሪሪ  
ስስልልጠጠናናንን  ብብቅቅዓዓትትንን 

AYRO TRAINING   CENTER  
Mobile. NO 
07325995/07330005 

ማእከል ስልጠና ኣይሮ 
ከም ኣካል’ቲ ንነዊሕ Eዋን ክህቦ ዝጸንሐ 
ኣገልግሎታት ስልጠና፡ ብሓድሽ ኣወዳድባን 
ኣገባባትን፡ ኣብ’ዞም ዝስቡ ዓውዲ ምሕደራ 
ስልጠናታት ክህብ ከም ዝጀመረ ይሕብር።   

          *** Management in  
- Basic Principles of Managements 
- Customer service and  Hospitality 
- Events ,Planning and Project  
- Production and Art  
- Business English and Communication 
*** Accounting/Peachtree  
*** Engineering Graphics  
*** Advanced Video,  Editing and    
Photography  

Primary	Business	Address	
Semaetat	Avenue		
#	171‐	63/03	

Near	Cinema	Roma	

ኣኣይይሮሮ  ፡፡  
ማማእእከከልል  ንንተተወወዳዳዳዳሪሪ  
ስስልልጠጠናናንን  ብብቅቅዓዓትትንን 

AYRO TRAINING   CENTER  
Mobile. NO 
07325995/07330005 

ምልክታ ጨረታ

ኮለጅ ሕክምናን ስነ-ፍልጠት ጥዕናን ኦሮታ፡ ናይ ተመሃሮ ተረፍ መረፍ መግቢ 
(ማኛ) ዝወስዱ ከጫርት ስለ ዝመደበ፡ ንሓደ ዓመት ዝጸንሕ ነዚ ዝስዕብ ረቛሒታት 
ዘማልኡ ሕጋውያን ነጋዶ ክጫረቱ ይዕድም፦

1.ናይ 2019 ዝተሓደሰ ፍቓድ ንግድን ናይ 2023 ግብሪ ከም ዝኸፈሉ መረጋገጺ 
ካብ ኣታዊ ውሽጢ ሃገርን ወረቐት መንነትን ቅዳሕን።
2. ምልክታ ጨረታ ካብ ዝወጻሉ ዕለት ጀሚሩ፡ ሳንዱቕ ጨረታ ክሳብ ዕለት 
30/7/24 ሰዓት 10፡00 ቅ.ቀ ክፉት ኮይኑ፡ ተጫረትቲ ወይ ሕጋውያን ወከልቶም 
ኣብ ዝተረኸቡሉ ኣብ ቤት ጽሕፈት ምምሕዳር ኮለጅ ሕክምናን ስነ-ፍልጠት 
ጥዕናን ኦሮታ፡ ዕለት 30/7/2024 ሰዓት 10፡00 ቅ.ቀ ብግልጺ ይኽፈት።
3.መኽበሪ ጨረታ 15,000.00 (ዓሰርተ ሓሙሽተ ሽሕ) ናቕፋ c.p.o የትሕዝ።
4.ንዝርዝር መግለጽን ሓበሬታን ካብ ቤት ጽሕፈት ምምሕዳርን ፋይናንስን ኮለጅ 
ሕክምናን ስነ-ፍልጠት ጥዕናን ኦሮታ ክፍሊ ዕድጊ ምውካስ ይከኣል። መወከሲ 
ቁ.ቴሌፎን 163834/163467
5.ቤት ጽሕፈትና ዝሓሸ ኣማራጺ እንተረኺቡ፡ ጨረታ ናይ ምስራዝ መሰሉ 
ዝተሓለወ እዩ።

1ይ ቤት-ፍርዲ ዞባ ማእከል 
ኣስመራ 

ሰምበቱ ዘርኣይ ሓደራ፡ ወለድና ዘርኣይ 
ሓደራ ወልደሚካኤልን ለተሚካኤል 
ሃይለሚካኤልን ስለዝዓረፉ፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን17/7/24 
ኣብ ቤ/ፍ 1ይ መጋባእያ ቁ.47 ይቕረብ።

ለተማርያም ጎይትኦም ምባል ተሪፉ፡ 
ኣዳነሽ ጎይትኦም ተኪኤ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን22/7/24 ኣብ ቤ/ፍ ቁ.47 
ይቕረብ።

ለተኪዳን ጎይትኦም ምባል ተሪፉ፡ ኤደን 
ጎይትኦም ተኪኤ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን22/7/24 
ኣብ ቤ/ፍ ቁ.47 ይቕረብ።

ፊልሞን ሚኪኤል፡ ዓባይና ኣብርሁ 
ወርቅነህ መንገሻ ስለዝዓረፈት፡ 6+ ደቃ 
ምስ ተተካእቲ ውሉዶም ወረስቲ ናይ 
ወላዲትና ምዃንና ክረጋገጸልና ስለዝበለ፣ 
ዝቃወም እንተሎ፡ ን8/10/24 ኣብ ቤ/ፍ 
1ይ መጋባእያ ቁ.47 ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 
ሰዓታት ስራሕ ካብ ሰኑይ ክሳብ ዓርቢ 

ንግሆ ካብ 8፣00 – 12፣00 ቅ.ቀትሪ ምሸት ድማ ካብ 2፣00 – 
6፣00 ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

1. The National Statistics Office has procured the main components of a 50 KW 
Solar PV and BESS plant. The list of items includes Solar PV Modules, Batteries and 
BMS, Mounting structure and other accessories. 

2. The NSO now invites sealed bids for design of a 50 KW Solar PV and BESS 
plant and its associated electrical & mechanical auxiliary systems including preparation of 
single line diagrams, electrical and mechanical lay outs. 

3. Bidding is open for all competitive bidders. 
4. Interested bidders are encouraged to visit NSO office during Monday-Friday 

at 14:00 to 18:00 hours to have full inspection of the procured components and decide 
on additional list required to be procured by NSO with quantity as per the awarded 
Contractors’ design.

5. Interested eligible Bidders may obtain further information from the National 
Statistic Office, Samuel Solomon(samiselie@gmail.com) and may obtain the bidding 
document in English during  Monday-Friday i.e. 14:00 to 18:00 hrs. at the address given 

below.
6. Bids must be delivered to the address below. Bidding Time:12 working days 

(excluding holydays), from the day of the publication of the tender notice on Haddas 
Eritrea newspaper. Electronic bidding will not be permitted. Late Bids will be rejected. 
Bids will be publicly opened in the presence of the Bidders’ designated representatives at 
the address given at the bottom of the IFBs below on day 2 after the closing date for bid 
offer at exactly 9.00 am Local time.

7. Interested bidders are required to submit  
* valid license for the year 2023 or clearance of tax for the year 2023
8. The address referred to above is: 

Client: National Statistics Office 
Attention: Samuel Solomon
     Street Address:  Adal 171
                 Postal Address: P.O Box 5838
                 City: Asmara
                 Country: State of Eritrea
                 Mobile: +2917523324

Invitation For Bid
The State of Eritrea

Ministry of Finance and National Development
National Statistics Office

  1ይ ቤት-ፍርዲ ከረን

ሓመድ መሓመድኣድም መሓመድ 
ምባል ተሪፉ፡ መሓመድ መሓመድ 
ኣድም መሓመድ እድሪስ  ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን30/7/24 ኣብ ቤ/ፍ ይቕረብ።

ናትናኤል ኣለም፡ ኣቦይ ኣለም ክፍለ 
ተኽለ ካብ 2009 ዓ/ም ጀሚሩ፡ ካብ 
ገዛ ምስ ወጸ ደሃይ ስለ ዘይብሉ፡ ጥፉእ 
ምዃኑ ክረጋገጸልና ስለዝበለ፣ ዝቃወም 
እንተሎ፡ ን15/10/24 ኣብ ቤ/ፍ ቁ.49 
ይቕረብ። 



ሓዳስ   ኤርትራ 16 ሓምለ 2024 - ገጽ 7 መበል 33 ዓመት ቁ.274

ሄኖክ፡ ቀጠልያ ማልያ ወሲዱዋሄኖክ፡ ቀጠልያ ማልያ ወሲዱዋ
ኤርትራዊ ተቐዳዳማይ ክለብ ኣስታና ሄኖክ 

ምሉእብርሃን፡ ብቕድሚ ትማሊ ሰንበት ኣብ 
ዝተዛዘመ ዙር ቺንግሃይ ሌክ፡ ዕዉት ቀጠልያ 
ናይ ሽኳ ማልያ ኮይኑ።
  ሄኖክ፡ ኣብታ ሰንበት ዝተኻየደት ሻሙነይቲን 

መዛዘሚትን ናይ 120.6 ኪሎሜተር መድረኽ፡ 
ካብ ዕዉት ሓንቲ ካልኢት ድሒሩ ሻዱሻይ 
ደረጃ ሒዙ። ኣብዛ መድረኽ ብዝኸሰበን 13 
ናይ ቀጠልያ ማልያ ነጥቢ ከኣ፡ ውህሉል ነጥቡ 
ናብ 71 ክብ ብምባል፡ ነዛ ካብ ራብዐይቲ 
መድረኽ ጀሚሩ ዝለበሳ ማልያ ዓቁብዋ 
ክውድእ ክኢሉ ኣሎ። 
  ንሱ፡ ድሕሪ ዓወት፡ “ጋንታታት ሓያላት 

ተቐዳደምተን ብምስታፈን ሓያል ውድድር 
እዩ ነይሩ። ዓወት ክትጐናጸፍ ከቢድ እዩ ነይሩ፣ 
ብወገነይ ነዚ ዓወት ከምጽእ ዝከኣለኒ ገይረ 
እየ። ንጋንታና ከኣ ስለ’ቲ ዘካየደቶ ጻዕሪን ኣብ 
ልዕለይ ዘሕደረቶ እምነትን ከመስግና እደሊ።” 
ኢሉ። 

ኣስመራ ቢራ፡ ንኻልኣይ ደረጃ ተቋምትኣስመራ ቢራ፡ ንኻልኣይ ደረጃ ተቋምት
ፍትሓዊት ሱፐር ሃትሪክ፡ ኣርሴማን 

ሄርሜልን ከኣ ሃትሪክ ሰሪሐን
  መበል 13 ሰሙን ግጥማት ሱፐር 

ዲቪዥን ‘ኤ ብሰንበት ኣብ ዝቐጸለሉ፡ 
ኣስመራ ቢራን ኣልታሕሪርን ዓወት 
ኣመዝጊበን።  
  ኣስመራ ቢራ፡ ቅድሚ ዕረፍቲ ካብ 

ዳኒኤል መሓሪ፡ ሄኖክ ሚኪኤልን መርሃዊ 
ጻድቕን ብዝረኸበተን ሸቶታት፡ ንኩባንያ 
ሰምበል 3ብ0 መሪሓታ ወጺኣ።
  ኣብ ካልኣይ እብረ፡ ቀዲማ ሸቶ 

ዘመዝገበት ሰምበል እያ ነይራ። ኣብ መበል 
70 ደቒቕ ሄርሞን እስቲፋኖስ ብዘመዝገበታ 
ሸቶ ውጽኢት ናብ 3ብ1 ኣጽቢባቶ ነይራ። 
ይዅን’ምበር፡ ቢራ፡ ኣብ መበል 81 ደቒቕ 
ብመገዲ ኣቤል ወልደየሱስ - ንውጽኢት 
ዘግፈሐት ሸቶ ረኺባ 4ብ1 ተዓዊታ። በዚ 
ኸኣ፡ ኣብ ካልኣይ ዙር ተኸታታሊ ኣርባዕተ 
ጸወታ ዝተዓወተት ቢራ፡ 30 ነጥቢ ኣዋህሊላ 
ብሓንቲ ነጥቢ ካብ ደንደን ድሒራ ናብ 
ካልኣይ ደረጃ ንምሕኳር ትቃለስ። ሄኖክ 
ሚካኤል፡ ናይ’ዚ ግጥም ብሉጽ ተጻዋታይ 
ተባሂሉ።
  ግጥም ኣልታሕሪርን ኣዱሊስን ስዒቡ 

ዝተኻየደ እዩ። ቅድሚ ዕረፍቲ ሸቶ 
ዘይተራእዮ እዚ ጸወታ፡ ኣብ ካልኣይ እብረ 
ግና፡ ኣልታሕሪር ኣብ መበል 77 ደቒቕ 
ካብቲ ብሉጽ ተጻዋታይ ዝተሰመየ ኢብራሂም 
መሓመድ ብዝረኸበታ ሸቶ መሪሕነት 
ሓዘት። ኣብ መበል 90 ደቒቕ’ውን ካብ 

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

  ሎሚ ዓመት ናብ ክለብ ኣስታና 
ዝተጸምበረ ሄኖክ፡ ኣብ ማልያ ኣንበሳ ዓቐብ 

ካብቲ ብ23 ነጥቢ ዕዉት 
ዝኾነ እስጳኛዊ ማርዮ 
ኣፓሪቺዮ ብሰለስተ ነጥቢ 
ድሒሩ ካልኣይ ተሰሪዑ። 
ኣብ ሓፈሻዊ ግዜ (ብጫ 
ማልያ) ከኣ፡ 2 ደቒቕን 11 
ካልኢትን ተፈንቲቱ ራብዓይ 
ደረጃ ሒዙ። 
  ናይ 2.Pro መለክዒ 

ዘለዎን ሸሞንተ መድረኻት 
ዝሓዘለን ዙር ቺንግሃይ ሌክ፡ 
ሎሚ ዓመት ንመበል 23 
ግዜኡ እዩ ተኻዪዱ። ካልኣይ 
ዝቐልጠፈ ተቐዳዳማይ (ኣብ 
ክሮኖ ሜተር) ኤርትራ 
2024 ዝኾነ ሄኖክ፡ ዝሓለፈ 
ዓመት ኣብ ዙር ቺንግሃይ 
ዕዉት ብጫን ቀጠልያን 

ማልያ ምንባሩ ይዝከር።

ኣጥቃዓያ ዮናታን ተኸስተ ሸቶ ወሲኻ 2ብ0 
ተዓዊታ። ኣልታሕሪር፡ ነጥባ ናብ 28 ክብ 
ኣቢላ ራብዓይ ደረጃ ኣላ። 
  እዚ ከምዚ’ሉ እንከሎ፡ ሻምፕዮን ኵዕሶ 

ደቂ ኣንስትዮ ዞባ ማእከል’ውን ብቀዳም 
ቀጺሉ ነይሩ።
  በዚ መሰረት፡ ገጀረት ቅድሚ ዕረፍቲ ካብ 

ሶፋኒት ስዩም፡ ድሕሪ ዕረፍቲ ከኣ ካብ ዮስራ 
ኢብራሂምን ኣርያም ኣሮንን ብዘመዝገበተን 
ሸቶታት 3ብ0 ተዓዊታ። ነጥባ ከኣ፡ ናብ 
18 ኣበሪኻ። ሶፋኒት ስዩም፡ ናይ’ዚ ጸወታ 
ብልጽቲ ተጻወትቲ ተባሂላ። 
  ሰዓት 2፡00 ድ.ቀ ኢንሹራንስን ምምሕዳር 

ሰምበልን እየን ተጻዊተን። ሻምፕዮን ንምዃን 
እትሰርሕ ዘላ ኢንሹራንስ ከኣ፡ ብገፊሕ 8ብ0 
ተዓዊታ። ናይ’ዚ ግጥም ብልጽቲ ተጻወትቲ 
ዝተሰምየት ፍትሓዊት ማጆር ሓሙሽተ 
ሸቶታት ብምምዝጋብ ሱፐር ሃትሪክ 
ክትሰርሕ እንከላ፡ ኣርሴማ ተኽለሃይማኖት 
ሰለስተ ሸቶታት ብምቑጻር ሃትሪክ ሰሪሓ። 
  ግጥም ደንደንን ጎዳይፍን ኣብ 

መወዳእታ ዝተኻየደ እዩ ነይሩ። ንሰገንን 
ኢንሹራንስን ብጸብለልታ ሸቶ እትመርሐን 
ዘላ ደንደን፡ ካብ’ዚ ጸወታ ብቐሊሉ ሰለስተ 
ነጥቢ ወሲዳ። ተጻወቲት ጎዳይፍ ናብ ገዛእ 
ልዳታ ብዘመዝገበታ ሸቶ ድሕሪ ምምራሓ፡ 
ካብ ፍትሓዊት የውሃንስ ሓንቲ ካብ ሄርሜላ 
እዮብ ሰለስተ ሸቶታት ብምውሳኽ ብገፊሕ 
5ብ0 ተዓዊታ። ፍትሓዊት፡ ናይ’ዚ ጸወታ 
ብልጽቲ ተጻወቲት ተጸዊዓ። ደንደን፡ ብ23 
ነጥቢን ብ44 ጸብለልታ ሸቶን ትመርሕ ኣላ።

እስጳኛ፡ ዓንተር ኤውሮጳ ኮይናእስጳኛ፡ ዓንተር ኤውሮጳ ኮይና

“ቀዳመይቲ ሃገራዊት ጋንታ ኣብ 
ንጽል ውድድር ዋንጫ ኤውሮጳ ንኹሉ 
(ሸውዓቲኡ) ግጥማት ዝተዓወተትሉ፣ ኣብ 
ታሪኽ እቲ ውድድር ዝበዝሐ ግዜ ዋንጫ 
ዘልዓለት - ኣርባዕተ ግዜ፣ ብተኸታታሊ 
ኣብ ፍጻመ ዝበጽሓትሉ ኣርባዕተ ዓበይቲ 
ውድድራት - ዋንጫ ኤውሮጳ 2008፡ 
ዋንጫ ዓለም 2010፡ ዋንጫ ኤውሮጳ 
2012ን 2024ን ዝተዓወተት ቀዳመይቲ 
ኤውሮጳዊት ሃገር ኮይና” - ሃገራዊት 
ጋንታ እስጳኛ ሰንበት ምሸት ንእንግሊዝ 
ድሕሪ ምርታዓ።
  ናይ ዩሮ 2024 ዝበለጸት ጋንታ 

ምዃና ዘመስከረት እስጳኛ፡ ድሕሪ ዕረፍቲ፡ 
ክልተ ብሉጻት ናብ ክንፊ ኣጥቃዕታ 
ብዝተዋስኡላ ሸቶ እያ መሪሕነት ሒዛ። 
ያማል ሃንዳሲ፣ ዊሊያምስ ኣመዝጋቢ - 
ነዛ ኣብ መበል 47 ደቒቕ ዝተመዝገበት 
ሸቶ።
  ዓላሚ እንግሊዝ ጋረዝ ሳውዝጌት፡ ኣብዛ 

ጸወታ ኣበርክቶ ንዘይነበሮ ኣጥቃዓዩ ሃሪ 
ኬን፡ ኣብ መበል 61 ደቒቕ ብዋትኪንስ፣ 
ኣብ መበል 70 ደቒቕ ከኣ፡ ንማይኖ 
ኣውጺኡ ብኮል ፓልመር ብምትካእ 
ንጸወታ ክቕይሮ ፈተነ። ኣብ ቸልሲ 
ዕውትቲ ወቕቲ ዘሕለፈ ፓልመር 
ድማ፡ ድሕሪ ሰለስተ ደቓይቕ እተመዓራሪ 
ሸቶ ኣመዝጊቡሉ። ፓልመር፡ ድሕሪ ዩሮ 
2000፡ ናይ ፈለማ ተጻዋታይ ኣብ ፍጻመ 
ዋንጫ ኤውሮጳ ተቐይሩ ብምእታው 
መመዓራረዪት ሸቶ ዘመዝገበ ድማ ኮነ። 
ኣብቲ እዋን፡ ፈረንሳዊ ስልቫዪን ዊልቶርድ 
ተቐይሩ ብምእታው ኣንጻር ኢጣልያ 
መመዓረዪት ሸቶ ኣመዝጊቡ ነይሩ።
  ይዅን እምበር፡ ናይ ምዕዋት ዝለዓለ 

ኣርጀንቲና፡ ኮፓ ኣመሪካ ዓቲራኣርጀንቲና፡ ኮፓ ኣመሪካ ዓቲራ

ሻምፕዮን ዓለም 2022 ዝኾነት 
ሃገራዊት ጋንታ ኣርጀንቲና፡ ትማሊ 
ወጋሕታ ንኮሎምብያ ብምስዓራ፡ 
ንኻልኣይ ተኸታታሊ ግዜኣ ኮፓ 
ኣመሪካ ዓቲራ።
  ኣርጀንቲና፡ ኣብ መበል 112 

ደቒቕ ብመገዲ ላውታሮ ማርቲነዝ 
ብዘመዝገበታ ሸቶ እያ፡ ንመበል 16 
ግዜኣ ሻምፕዮን ኮይና። በዚ ከኣ፡ ምስ 
ኡራጋይ ተመዓራርያ ድሕሪ ምጽናሕ፡ 
ዝበዝሐ ዋንጫ ዝዓተረት ኮይና ኣላ።
  ሓለቓ እዛ ጋንታ ሊዮኔል መሲ፡ 

ድሕሪ ዕረፍቲ ብሰንኪ ኣብ የማነይቲ 
እግሪ ዘጋጠሞ መጉዳእቲ፡ እናነብዐ 

ግምት ዝተዋህባ እስጳኛ፡ ኣብ መበል 84 
ደቒቕ ካብቲ ተቐዪሩ ዝኣተወ ኦያርዛባል 
- ሸቶ ብምቝጻራ፡ ውጽኢታዊ ጉዕዞኣ 
ዋንጫ ብምልዓል ዛዚማቶ። ራብዐይቲ 
ዋንጫ ናይ ኣህጉራ ብምልዓል ከኣ፡ 
ማዕረአ ንዝነበረት ጀርመን በሊጻ ጸብለል 
ኢላ። እስጳኛ፡ ኣብዚ ውድድር ኣብ 
ዝተፈላለየ መድረኻት ሻምፕዮን ዓለም 
ንዝኾነት ኢጣልያ፡ ጀርመን፡ ፈረንሳን 
እንግሊዝን ብተኸታታሊ ብምስዓራ፡ 
ፍሉይ ኣርእስቲ ሰሪሓ እያ።
  ዓላሚ ናይ’ዛ ጋንታ ሉዊስ ደ 

ፉየንተ፡ ኣብዛ ጋንታ ብዝሃነጾ ቅዲ ጸወታ፡ 
ብብዙሓት ተንተንቲ ክምጐስ ክኢሉ 
ኣሎ። ኣከፋፈልቲ ናይ’ዛ ጋንታ፡ ካብ 
ማእከል ብቕልጡፍ ናብቶም ክኢላታት 
ናይ ክንፊ ኣጥቃዓቲ ዊሊያምስን ያማልን 
ዝሰዱወን ኵዓሳሱ፡ ንኹሉ ናይ ክንፊ 
መስመር ምክልኻል ሕማም ርእሲ 
ክኾኖ ተራእዩ እዩ። ብሓፈሻ እዚ ዓላሚ፡ 
ዝጀመሮ ሓዲሽ ሰውራ - ቅልጡፍ 
ምቅብባል (ፓስ)፡ ከምኡ’ውን ገፊሕን 
ቅልጡፍን ጸወታ ኣዐዊትዎ ኣሎ። 
  ወዲ 63 ዓመት ደላ ፉየንተ፡ ንትሕቲ 

19 ዓመት ሃገራዊት ጋንታ እስጳኛ መሪሑ 
ኣብ 2015፡ ንናይ ትሕቲ 21 ዓመት ሒዙ 
ከኣ፡ ንዋንጫ ኤውሮጳ 2021 ተዓዊቱሉ 
ብምንባሩ፡ ናይ ፈለማ ዓላሚ ኣብ ሰለስተ 
ምድባት ዕድመ (ካታጎሪ) ጽዋእ ዘልዓለ 
ክኸውን ክኢሉ ኣሎ። ሓላዊ ልዳት 
ኡናይ ሳይሞንን ኣከፋፋሊ ሚከል መሪኖን 
እውን ምስኡ እዮም።

ያማል፡ እቲ ሓዲሽ ኮኾብ መንእሰይያማል፡ እቲ ሓዲሽ ኮኾብ መንእሰይ
  እስጳኛ፡ ብኹሉ መዳያ ሰሓቢት እኳ 

እንተነበረት፡ ብቕዓት ናይ ክንፊ ኣጥቃዓያ 

ላሚን ያማል ግና ሓለፋ ነይሩዎ። ኣብዚ 
ውድድር ዝደመቐን ንቐዳመይቲ ሸቶ 
ናይ ፍጻመ ጸወታ ዝሃንደሰን ያማል፡ 
ብሓፈሻ ኣርባዕተ ኵዓሳሱ ንደቂ ጋንታኡ 
ክኽሽን እንከሎ፡ ሓንቲ ሸቶ ባዕሉ 
ኣመዝጊቡ፣ ልዕሊ ዝኾነ ተጻዋታይ ከኣ 
ይሰርዖ። ናይ መጀመሪያ ተጻዋታይ፡ ኣብ 
ንጽል ዋንጫ ኤውሮጳ - ኣብ ርብዒ 
ፍጻመ፡ ፍርቂ ፍጻመን ፍጻመን ሸቶ 
ዘመዝገበ ወይ ናይ ሸቶ ቀረብ ዝገበረ 
ድማ ኮይኑ።    
  ናይዚ ውድድር ብሉጽ መንእሰይ 

ተጻዋታይ ዝተጸውዐ ያማል፡ “ኣብ ታሪኽ 
ኵዕሶ እግሪ፡ ዝነኣሰ ተጻዋታይ ዋንጫ 
ኤውሮጳ ወይ ዋንጫ ዓለም ዘልዓለ’ውን 
ኮይኑ” - ኣብ መበል 17 ዓመትን ሓደ 
መዓልቲን። 
  ህሉው ቁመና ያማል፡ ምስቶም 

ዝበለጹ ተጻወትቲ ክሪስቲያኖ ሮናልዶን 
ሊዮኔል መሲን ኣብቲ ዕድመ’ቲ ዝነበሮም 
ጉዕዞ ብምንጽጻር፡ ብኣጋኡ ናብ ዝለዓለ 
ደረጃ ሓዂሩ ምህላዉ የነጽር። ሮናልዶን 
መሲን፡ ደቂ 16 ዓመት እንከለዉ ንሃገሮም 
ኮነ ንክለቦም፡ ዝኾነ ፕሮፈሽናል ጸወታ 
ኣየካየዱን። ዋላ’ውን፡ እቶም ንኣኣቶም 
ክትክኡ ይኽእሉ እዮም ዝበሃሉ ምባፐን 
ሃላንድን፡ ዝነበሮም ስታስቲክስ ንናይ 
ያማል ኣይዳረጎን እዩ። 
  በዚ ከኣ፡ ቅድሚ ሓደ መዓልቲ ናይዛ 

ናይ ፍጻመ ጸወታ 17 ዓመት ዝመልአ 
እዚ ኣጥቃዓይ ክለብ ባርሴሎና፡ ካብ 
ሒዝዎ ዘሎ ሓዲድ ዓወት እንተዘይወጺኡ፡ 
ኣብ ዝለዓለ ደረጃ ክበጽሕ ከምዝኽእል 
ብኣጋኡ ይግለጽ።
  እዚ ከምዚ’ሉ እንከሎ፡ ብመጉዳእቲ 

ኣብ ዕረፍቲ ተቐይሩ ዝወጸ ኣከፋፋሊ 
እስጳኛ ሮድሪ፡ ዝበለጸ ተጻዋታይ ናይዚ 
ውድድር ተባሂሉ።
  ብመንጽሩ፡ እንግሊዝ ናይ ፈለማ 

ሃገር፣ ሳውዝጌት ናይ ፈለማ ኣሰልጣኒ፡ 
ብተኸታታሊ ኣብ ክልተ ናይ ፍጻመ 
ጸወታ ዋንጫ ኤውሮጳ (ኣብ 2020 
ብኢጣልያ ተሳዒሮም ነይሮም) ዝተረትዑ 
ኮይኖም። ተጻወትቶም - ፒክፎርድ፡ 
ዎከር፡ ስቶነስ፡ ሻው፡ ራይስ፡ ሳካን ኬንን 
እውን ብተመሳሳሊ። 

  ብደረጃ ሃገርን ክለብን ብድምር 406 
ሸቶታት ኣመዝጊቡ ዘሎ ወዲ 30 ዓመት 
ኬን ከኣ፡ ዋንጫ ዘየሰነዮ ናይ ጸወታ ግዜኡ 
መኸተምታ ክገብረሉ ኣይከኣለን ዘሎ። 
ኬን፡ ኣብዚ ውድድር ብፍላይ ኣብዛ ናይ 
ፍጻመ ጸወታ ብዘርኣዮ ትሑት ብቕዓት፡ 
ግዳይ ነቐፌታ ኮይኑ እዩ። 
  ብዓቢኡ እንግሊዝ፡ ዋንጫ ዓለም 1966 

ድሕሪ ምልዓላ፡ ዛጊት ን58 ዓመታት 
ዝኾነ ጽዋእ ከተልዕል ኣይከኣለትን። 
በዚ ከኣ፡ ኣብ ነፍሲ ወከፍ ውድድር 
“ኵዕሶ እግሪ ናብ ገዝኡ ይመጽእ ኣሎ” 

እንግሊዛውያን፡ ንሽዱሽተ ዕቑድ ብዘይዋንጫ እናተጓዕዙ፡ “ኵዕሶ እግሪ ናብ ገዛኡ መጺኡ” . . .

ተቐይሩ ክወጽእ ተቐሲቡ እዩ። 
ሳልሳይን ተኸታታሊን ዓቢ ዓወት 
ካብ ምስትምቓር ግና ኣይተዓንቀጸን። 
ንኮፓ ኣመሪካ 2021 ዝተዓወተትሉ 
ኣርጀንቲና፡ ንዋንጫ ዓለም 2022፣ ሕጂ 
ኸኣ ንኮፓ ኣመሪካ 2024 ብምዕዋታ 
- ብተኸታታሊ ናይ ዞባ (ኣህጉራ)፡ ናይ 
ዓለም ከምኡ’ውን ናይ ኣህጉራ ዋንጫ 
ከተልዕል ዝኸኣለት ካልአይቲ ሃገር 
ኮይና። እስጳኛ፡ ንዋንጫ ኤውሮጳ 
2008፡ ዋንጫ ዓለም 2010 ከምኡ’ውን 
ዋንጫ ኤውሮጳ 2012 ብተኸታታሊ 
ብምዕዋት ናይ በይና ታሪኽ ሰሪሓ 
ጸኒሓ።

መደብ ጸወታመደብ ጸወታ
ሻምፕዮን ደቂ-ኣንስትዮ ዞባ ማእከል
 በሪኽ - ኩባንያ ሰገን 12፡00 ድ.ቀ
 ኢንሹራንስ - ጎዳይፍ 2፡00 ድ.ቀ
 ደንደን - ሰምበል 4፡00 ድ.ቀ

እናበሉ ዝዝምሩ መስረትቲ ዘመናዊ ኵዕሶ 
እግሪ ምዃኖም ዝኣምኑ እንግሊዛውያን፡ 
ዘይዕዉት ጉዕዞኦም ንሽዱሽተ ዕቑድ 
ተናዊሑ ኣሎ - ክሳብ ዋንጫ ዓለም 
2026።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ተጋደልቲ ቁ.20፡ ጥቓ ፋብሪካ መስማር (ጎዳይፍ) 181048

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሪሻም

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

16/07/2024

16 ሓምለ 2024 - ገጽ 8 መበል 33 ዓመት ቁ.274

abur Printing Services

ሶማልያ - ኣል-ሸባብ 
መጥቃዕቲ ቦምብ ኣካዪዱ

ኣብ ርእሰ-ከተማ ሶማልያ - ሞቓድሾ፡ 
ኣብ መኪና ዝተጻወደ ቦምብ ብምፍንጃሩ 
- ብውሕዱ ትሽዓተ ሰባት ክሞቱ 
እንከለዉ፡ ሓያሎ ካልኦት ከምዝቖሰሉ፡ 
ካብ’ቲ ቦታ ዝተፈነወ ዜና ገሊጹ።
እቲ፡ ምስ ኣል-ቃዒዳ ምትእስሳር ዘለዎ 

ዕጡቕ ጉጅለ ኣል-ሸባብ ሓላፍነት 
ዝወሰደሉ መጥቃዕቲ፡ ንሰራሕተኛታት 
ጸጥታን መንግስትን ሶማልያ ዒላማ ዝገበረ 
ምንባሩ ብመንገዲ መደበር ሬድዮኡ 
ኣቢሉ ሓቢሩ።
እቲ ቦምብ፡ ኣብ ጥቓ ህንጻ ቤተ-

መንግስቲ ፕረዚደንት ኣብ ዝርከብ 

ጽዑቕ ሓለዋ ዘለዎ ከባቢ ንዝነበራ 10 
መካይን’ውን ከምዘዕነወን ተገሊጹ።
ኣል-ሸባብ - ተቘጻጺርዎ ካብ ዝጸንሐ 

ሰፊሕ መሬት እኳ ብሓይልታት 
መንግስቲ ሶማልያ ተወቒዑ እንተወጽአ፡ 
ንማእከላይ መንግስቲ ዒላማ ብምግባር 
ብተደጋጋሚ ናይ ኣጥፊእካ ጥፋእ ቀታሊ 
መጥቃዕትታት ከካዪድ ጸኒሑ ኣሎ።
ማእከላይ መንግስቲ ሶማልያ ንምውዳቕ፡ 

ንልዕሊ 17 ዓመታት ኣብ ከተማ 
ሞቓድሾን ካልእ ክፋላት እታ ሃገርን - 
መጥቃዕትታት ክፍጽም ምጽንሑ እውን 
ይፍለጥ።

ኣብ ልዕሊ ትራምፕ ፈተነ ቅትለት ተፈጺሙፕረዚደንት ኣመሪካ-ነበር ዶናልድ 
ትራምፕ፡ ብ13 ሓምለ ኣብ ክፍለ-ሃገር 
ፔንሲልቬንያ ንፕረዚደንታዊ ምርጫ 
ጐስጓስ እናኣካየደ እንከሎ፡ ፈተነ ቅትለት 
ከምእተኻየደሉ ተገሊጹ።
እቲ ፕረዚደንት-ነበር ኣብ ማሕበራዊ 

መራኸቢ ኣብ ዝዘርግሖ ጽሑፍ፡ ሓንቲ 
ጥይት ንላዕለዋይ ክፋል የማናይ እዝኑ 
ከምዝሃረመቶ ሓቢሩ።
ኣብ’ቲ ተዅሲ ሓደ ሰብ ከምዝሞተን 

ካልኦት ክልተ ከቢድ ጉድኣት 
ከምዘጋጠሞምን፡ ኣፈኛ ናይ’ቲ ፕረዚደንት-
ነበር ኣፍሊጡ።
ነቲ ፈተነ ቅትለት ዝፈጸሞ ወዲ 20 ዓመት 

ቶማስ ክሩክስ ዝተባህለ መንእሰይ፡ ኣብ’ቲ 
ቦታ ብኣባላት ጸጥታ ኣመሪካ ከምእተቐትለ 
ኣፈኛ ትካል ጸጥታ ኣመሪካ ገሊጹ ኣሎ።

ፈተነ ቅትለት ኣብ ልዕሊ ዶናልድ ትራምፕ ሓያል ኲነኔ ኣጋጢምዎኣብ ልዕሊ ፕረዚደንት ኣመሪካ-ነበር 
ዶናልድ ትራምፕ ዝተኻየደ ፍሹል 
ፈተነ ቅትለት፡ ብደረጃ ዓለም ሓያል ኵነኔ 
ኣስዒቡ።
ፕረዚደንት ኢሳይያስ ኣፈወርቂ እውን፡ 

ብስም መንግስትን ህዝብን ኤርትራ 

ቱርኪ፡ ኣብ ዒራቕ ከተካዪዶ ዝጸንሐት 
ወተሃደራዊ ስርሒት ትዛዝም

ቱርኪ፡ ኣብ ሰሜናዊ ክፋል ዒራቕ ኣንጻር 
ዕጡቕ ሰልፊ ሰራሕተኛታት ኩርዲስታን 
(ፒ.ከይ.ከይ) ከተካዪዶ ዝጸንሐት ወተሃደራዊ 
ስርሒት፡ ኣብ ቀረባ እዋን ክትዛዝም ምዃና 
- ፕረዚደንት’ታ ሃገር ረሲፕ ጣይብ ኢርዶጋን 
ገሊጹ።
ፕረዚደንት ኢርዶጋን ነዚ ዝገለጸ፡ እቶም 

ዕጡቓት ኣብ ልዕሊኦም ክካየድ ብዝጸንሐ 
ጽዑቕ ስርሒት፡ ንቱርኪ ስግኣት ክኾኑ ናብ 
ዘይክእልሉ ደረጃ ወሪዶም ከምዘለዉ ድሕሪ 
ምሕባር እዩ።
ይዂን’ምበር፡ ቱርኪ - እቲ ኣብ ሚያዝያ 

2022 ዝፈለመቶ ወተሓደራዊ ስርሒት ብልክዕ 
ዝዛዘመሉ ናይ ግዜ ገደብ ኣይገለጸትን።
ኣብ 1990ታት ኣንጻር ፒ.ከይ.ከይ ወተሓደራዊ 

ወፍሪ ዝኣወጀት ቱርኪ፡ ኣብ 2015 ድማ - ኣብ 
ሶርያ ኣንጻር ኩርዳውያን ዕጡቓትን ኣባላት 

ምንጭታት ኣኽበርቲ ሕጊ ንቢ.ቢ.ሲ 
ኣብ ዝሃብዎ ቃል፡ እቲ ነቲ መጥቃዕቲ 

ዝፈጸመ ሰብ ብረት ዓጢቑ ምንባሩን፡ ካብ’ቲ 
ትራምፕ ዝጒስጉሰሉ ዝነበረ ቦታ - ኣማኢት 

ሜትሮታት ርሒቑ ኣብ ዝርከብ ህንጻ ደዪቡ 
ነቲ መጥቃዕቲ ከምዘካየዶን ሓቢሮም።
እዚ ኣብ ዝርዝር መረጽቲ ሰልፊ 

ሪፓብሊካን ተመዝጊቡ ከምዝርከብ 
ዝተገልጸ መንእሰይ፡ ናብ’ቲ ፈተነ ቅትለት 
ዝደረኾ ምኽንያት እንታይ ምዃኑ ዛጊት 
ኣይተገልጸን ዘሎ።
ኣብ ኣመሪካ፡ ኣብ ኣብያተ-ትምህርቲ፡ 

ለይታዊ ትልሂታትን ካልእ ህዝባዊ ቦታታትን 
ዝፍጸም መጥቃዕቲ ፎኲስ-ብረት ልሙድ 
እኳ እንተኾነ፡ ከም’ዚ ዓይነት ኣብ ግዜ 
ጐስጓስ ምረጹኒ ግና - ድሕሪ’ቲ ኣብ 1981 
ኣብ ልዕሊ ፕረዚደንት ኣመሪካ-ነበር ሮናልድ 
ሬገን ዝተፈጸመ ፈተነ ቅትለት፡ እዚ ናይ 
ፈለማ ምዃኑ እዩ።

ድሕሪ’ቲ ፈተነ ቅትለት፡ ፕረዚደንት 
ኣመሪካ ጆ ባይደንን ዶናልድ ትራምፕን፡ 
ኣመሪካውያን ፖለቲካዊ ምፍልላይ ንጎድኒ 
ገዲፎም ሓደ ክኾኑ ጻውዒት ኣቕሪቦም 
ኣለዉ።
ፕረዚደንት ባይደን ኣብ ዘስመዖ 

መደረ፡ “ኣብ መንጎ ሰልፊ ደሞክራትስን 
ሪፓብሊካንን ፖለቲካዊ ፍልልይ እኳ 
እንተሃለወ፡ እቲ ዘይምርድዳእ - ኩሉ ግዜ 
ኣብ ሳጹን ምርጫ ክፍታሕ ኣለዎ” ክብል  
ገሊጹ።
እቲ ፈተነ ቅትለት፡ ኣብ’ታ ንፕረዚደንት 

ባይደን ኣብ ዳግማይ ምርጫ ክዕወት ወሳኒት 
ዝኾነት - ንሰልፊ ደሞክራትስ እትድግፍ ክፍለ-
ሃገር ፔንሲልቬንያ ብምፍጻሙ፡ ንትራምፕ 
ሓጋዚ ፍጻመ ክኸውን ከምዝኽእል - ገለ 
ተንተንቲ ፖለቲካ ይዛረቡ።

ከምኡ’ውን ብስሙ ኣብ ዝሰደዶ 
መልእኽቲ፡ በቲ ፍጻመ ዝተሰመዖ ሻቕሎት 
ብምግላጽ፡ ገበናት ፖለቲካዊ ሸርሒ ኣብ 
ትሕቲ ዝዀነ ይዂን ሃዋህው ክዂነን 
ከምዝግባእ ኣስሚሩሉ።

ኣብ’ዚ ኣህጉራዊ ማሕበረ-ሰብ ብሓደገኛ 
እዋን ዝሓልፈሉ ዘሎ ህሞት፡ ዘንጠጢ 
ዘሎ ድነ ተቐንጢጡ ኣህጉራዊ ጸጥታን 
ርግኣትን ንኽወሓስ፡ ልቦና ከምዝሓትት 
ድማ ኣገንዚቡ። 
እቲ መጥቃዕቲ፡ ኣብ’ታ ሃገር ንዘሎ 

ጸጥታዊ ሃጓፋትን ፖለቲካዊ ምክፍፋልን 
ዘጉልሕ ምዃኑ’ውን፡ ብርክት ዝበሉ 
ወገናት ይሕብሩ ኣለዉ።
ኣብ ኣመሪካ፡ ብመጥቃዕቲታት ፈኵስ 

ብረት ዓመታዊ ብገምጋም ኣስታት 40 ሽሕ 
ሰባት ከምዝቕተሉ፡ ጸብጻባት ይጠቕሱ።

ካናዳ - ባርዕ ጫካ ጒድኣት የውርድ
ኣብ ምብራቓዊ ሸነኽ ካናዳ ተኸሲቱ 

ብዘሎ ባርዕ ጫካ፡ ከቢድ ንዋታውን 
ኣከባብያውን ጉድኣት ከምዝወረደ 
ተሓቢሩ።
በቲ ሓደጋ፡ ዛጊት ልዕሊ 24 ሽሕ 

ሄክታር ጭካ ከምእተሃሞኸ ዝጠቐሱ 
ጸብጻባት፡ ኣሽሓት ነበርቲ ከምእተመዛበሉ 
ኣረዲኦም።
ነቲ ባርዕ፡ ኣብ ትሕቲ ቊጽጽር 

ንምውዓል ዝካየድ ዘሎ ብሄሊኮፕተራት 
ዝተሰነየ ስራሓት፡ ዛጊት ዝጥቀስ ውጽኢት 
ስለዘይሃበ - እቲ ጒድኣት ዝያዳ ከይብእስ 
ስግኣት ኣሎ።
ኣብ 2023፡ ኣብ ካናዳ ብዝተኸስተ 

ተመሳሳሊ ሓደጋታት ባርዕ ጫካ - ልዕሊ 

18 ሚልዮን ሄክታር ጫካ ከምእተሃሞኸ፡ 
ጸብጻባት ይጠቕሱ።
ሃገረ ካናዳ፡ ብሳዕቤናት ክሊማዊ ምምዝባል 

ብከቢድ ካብ ዝጥቅዓ ዘለዋ ሃገራት ምዃና 
እዮም - እቶም ጸብጻባት ብተወሳኺ 
ዘረድኡ።

ሽበራዊ ጒጅለ ዳዕሽን ዝዓለመ መጥቃዕቲታት 
ከምዝፈለመት ይሕበር።
ካብ 1984 ኣብ መንጎ ሓይልታት ቱርኪን 

ዕጡቓት ፒ.ከይ.ከይን ብዝተኻየደ ግጭት፡ 
ልዕሊ 40 ሽሕ ሰባት ከምእተቐትሉ፡ ጸብጻባት 

ይሕብሩ።
ሓይልታት ቱርኪ፡ ኣብ ሶርያ እውን ነቶም 

ከም ክንፊ ፒ.ከይ.ከይ ዝርእዩዎም ኣሃዱታት 
ኩርዳውያን (ዋይ.ፒ.ጂ) ዒላማ ገይሮም 
ይሰርሑ ከምዘለዉ ይግለጽ።

ኣርጀንቲና - መልከፍቲ ሕማም 
ረስኒ ‘ደንግ’ ወሲኹ

ኣርጀንቲና፡ ኣብ’ዚ ሒዝናዮ 
ዘለና ዓመት ጥራይ ልዕሊ 520 
ሽሕ መልከፍቲ ረስኒ ‘ደንግ’ 
ከምእተመዝገበ ሚኒስትሪ ጥዕና’ታ 
ሃገር ሓቢሩ።
እቲ ለበዳ፡ ካብ ዝሓለፈ ዓመት 

ብ3 ዕጽፊ ከምዝዓበየ እቲ ሚኒስትሪ 
ወሲኹ ኣፍሊጡ።
ዝበዝሐ ቊጽሪ መልከፍቲ 

ኣብ ማእከላይ ክፋል’ታ ሃገር 
ከምእተመዝገበ ዝገለጹ ጸብጻባት 

ጥዕና ኣርጀንቲና፡ 60.7 ሚእታዊት 
ካብ ጠቕላላ መልከፍቲ ሕማም ረስኒ 
ደንግ - ኣብ’ቲ ዞባ ከምእተራእየ 
ኣረዲኦም።
ብዘይካ’ዚ፡ በቲ ብመንከስቲ ጣንጡ 

ዝመሓላለፍ ሕማም - 392 ሰባት 
ከምዝሞቱ ተሓቢሩ።
ሰዓል፡ ሕማም ርእሲ፡ ረስኒን ተምላስን 

ቃንዛ ከብድን ገለ ካብ’ቶም ብሕማም 
ረስኒ ‘ደንግ’ ኣብ ዝተለኽፉ ሰባት 
ደጋጊሙ ዝረአ ምልክታት እዩ።

